
Testua Txabi 
Alvarado Bañares

Apurka apurka ari da forma 
hartzen 2020ko Araba Euska-
raz jaia. Iragan ekainean ira-
garri zuten datorren urteko 
edizioa Amurrion egingo zela, 
Aresketa Ikastolaren eskutik. 
Iragan astean, aldiz, prentsau-
rrekoa egin zuten hezkuntza 
zentro horretako kideek, egi-
tasmoaren inguruko xeheta-
sun gehiago emateko. 

Hasi da jaia
Mezu nagusi bat zabaldu 

nahi izan dute agerraldi har-
tan: Amurrioko Araba Euska-
raz jaia ez dela ekaineko igan-
de bateko ospakizuna izango, 
edo ez soilik hori behintzat. 
“Amurrioko Araba Euskaraz 
hasi egin dela esan dezakegu”, 
ziurtatu zuen Eneko Aldai Fer-
nandezek. 

Aresketa Ikastolako lehenda-
kariaren hitzetan, “Amurrion 
zein Aiaraldean” barrena za-
balduko den “euskarazko eki-
men kulturala” prestatu dute. 
“Kultur ekosistema berri ba-
ten sorrera” sustatzea dute hel-
buru, hemendik eta datorren 
ekainera arte egingo dituzten 
hainbat jarduera baliatuta. 
“Kultur ekimenak sortu, artis-
tak ezagutzera eman eta ikusle 
berriak gonbidatu nahi ditugu, 
azken hauek kultura ezagutze-
ko, euren artean komunikatze-
ko eta transmisioa bermatzeko 
aukera izan dezaten”. 

Gauzak hala, euskara eta 
kultura uztartzea da Aresketa 
Ikastolaren asmoa, dinamika 
“ireki, inklusibo eta moderno” 
baten bidez. 

"Darabagu"
Ekimenaren logoa eta leloa 

ere aurkeztu dituzte. “Dara-
bagu” izango da jaiaren leloa. 
“Aditz trinko berria da”, azal-
du du Aldaik, “hitz-joko bat da, 
Araba mundura euskaraz era-
man nahi dugula adierazteko 

balio duena. Euskal komunita-
tea irudikatzea ere garrantzi-
tsua iruditzen zitzaigun, eta 
horregatik gehitu diogu azken 
'gu' hori”. 

Logoa
Logoa garatzeko, aldiz, sor-

men tailer bat burutu zuten 
ikastolan. “Ehun pertsona el-
kartu ziren ikasle, ikasle-ohi, 
irakasle eta diseinatzaileen 
artean. Identifikatutako hel-
buruetatik mapa bat garatzea-
ri ekin genion. 

Ideia andana atera ziren saio 
horretan, eta uzta oparo horre-
tatik hautatu dugu logoa izan-
go dena”, kontatu du ikastolako 
lehendakariak. Hainbat tamai-
na eta koloretako loreak irudi-
katu dituzte, “herrian eta esko-
lan dagoen aniztasuna” irudi-
katzeko. 

"Zertzeladaz zertzelada"
Logoa eta leloa aurkeztuta, 

Araba Euskaraz jaiaren lehen 
ekintzak prestatzeari ekin dio-
te Aresketa Ikastolako kideek. 
“Zertzeladaz zertzelada joango 

gara urtea apaintzen, ekimen 
txikiak antolatzen eta euskara-
ren alde olatu ederra biltzen”, 
iragarri du Aldaik. Olatu horre-
tara batzera gonbidatu nahi di-
tuzte herritarrak. 

Amurrion ospatuko da datorren urteko Araba Euskaraz jaia. 
Egun osoko festa egingo dute herrian 2020ko ekainean, 
Aresketa Ikastolak antolatuta. Hala ere, ekimena “urte osoan 

zehar” garatuko dutela aurreratu dute. Logoa eta leloa aurkeztu 
dituzte dagoeneko, eta laster iragarriko dituzte lehen ekintzak, 
“Araba mundura zabaltzeko, euskaraz”. 

Hasi da Araba Euskaraz jaia

Iragan astean egin zuten ekimena aurkezteko prentsaurrekoa, Amurrioko San Anton plazan. Aresketa Ikastola

herriz herri

Amurrio

Eneko Aldai 
Fernandez
Aresketa Ikastola

“Kultura 
ekosistema berri 
baten sorrera 
bultzatu nahi 
dugu”

herriz herri

Artziniega

Euskara ikasteko 
taldea osatu dute eta 
parte hartzeko aukera 
dago oraindik

Testua 
Txabi Alvarado Bañares

Euskara ikasteko Artzinie-
gako taldea abian dago jada-
nik. Ez zekiten ziur taldea sor-
tzerik izango zuten edo ez, ho-
rretarako gutxiengo jende ko-
purua batu behar zelako, bai-
na azkenean lortu dute klaseak 
herrian bertan ematea.

Astelehen, asteazken eta os-

tegunetan izango dira saioak, 
10:00etatik 12:00etara Kultu-
ra etxean.

Amurrioko AEKko kideak 
arituko dira irakasle. Infor-
mazio gehiago eskuratzeko, 
beraz, eurekin harremanetan 
jarri behar dira interesdunak, 
945892334 edo 663076240 te-
lefonoen bidez edo amurrio@
aek.eus posta elektronikora 
mezu bat bidalita.

Txarriboda egingo 
dute Artziniega 
Museoan larunbatean

Testua 
Txabi Alvarado Bañares

Txarriboda egingo dute dato-
rren azaroaren 9an -larunbata- 
Artziniega Museoan. Eguerdiko 
hamabietan hasiko dira txerri-
kiak zatitzen, eta bi ordu aritu-
ko dira horretan. Modu horre-

tan, bertaratzen direnek odo-
loste zein txorizoak prestatzeko 
metodo tradizionalak gertutik 
ezagutzeko aukera izango dute.  
"Ekintza erabat doakoa izango 
da", jakinarazi dute museoko ar-
duradunek, "gainera, museoa 
bisitatzeko aukera izango dute 
gerturatzen diren bisitariek".

Bilera irekiak egiten hasi dira 
Artziniegako emakumeak, euren 
eskubideak aldarrikatzeko 

Testua 
Txabi Alvarado Bañares

Bilerak egiteari ekin diote 
Artziniegako hainbat emaku-
me. Hilabeteko azken igande 
guztietan dute biltzeko asmoa, 
12:00etan udaletxe zaharrean. 
Azaldu dutenez, herriko jaie-
tan jazotako erasoek bultzatu-
ta eman dute pausoa. "Eraso ho-

riek gertatu eta hurrengo egu-
nean herriko emakume batzuk 
lotu ginen erantzun bat emate-
ko. Playback txapelketan eman 
zen erantzun hori", azaldu dute 
emakumeek, "orduan kontura-
tu ginen oraindik herrian lana 
egiteke zegoela eta ezinbestekoa 
zela mota, adin eta erlijio ezber-
dinetako emakumeak biltzea". 

Azaldu dutenez, "hainbat adi-

netako emakumeak" bildu nahi 
dituzte, "talde plurala" osatuaz. 
Herrian berdintasunaren aurka 
egon daitezkeen arazoei eta fe-
minismoari buruz hitz egingo 
dute bileretan. Helburu nagusi 
bat ere markatu dute: erasoen 
aurkako protokoloa osatzea, 
"herrian zein inguruan gerta-
tzen diren erasoei erantzun bat 
eman ahal izateko". 

Urtero egiten dute Txarriboda museoan. Aiaraldea.eus

herriz herri

Laudio

Testua 
Aitor Aspuru Saez

Prentsaurrekoa eskaini dute 
Laudioko EAJk eta PSE-EEk gober-
nuan igaro dituzten lehen 100 
egunak baloratzeko. Aipatutako 
gaien artean, aurreratu dute urra-
tsak ematen ari direla Udal Libu-
rutegia Lamuza Parkeko Musika 
Etxe zaharrean -"ortuzainaren 
etxean", alegia- instalatzeko.

Aurreko legealdian adostu zu-
ten EAJk eta EH Bilduk Zubiko 

Etxean kokatzea liburutegi be-
rria, baina azterketa teknikoa bu-
rutu eta gero, konturatu dira ho-
rretarako obra handia eta gares-
tia beharrezkoa dela. "Egitura in-
dartu beharko genuke, pisu gehie-
gi hartuko baitu eta egurrezkoa 
da" adierazi du Ander Añibarro 
alkateak.

Ideia hori baztertu eta gero, hel-
burua da liburutegi berria Musi-
ka Etxe zaharrean jartzea. Erai-
kin osoa hartuko luke egitasmo 
berriak eta liburuak maileguan 

hartzeko aukera eman ez ezik, 
umeentzako eta ikasteko guneak 
izango ditu.

"Lamuza Parkea berriro osa-
tuko dugu, herriko kultura guz-
tia bertan biltzeko eta egokitzat 
jo dugu aukera hau", argitu du al-
kateak.

Oraindik gainerako talde poli-
tikoekin eztabaidatu beharreko 
ekimena da, baina sozialistek eta 
jeltzaleek ziurtatu dute akordioa 
eta adostasuna lortzeko boronda-
tea dutela.

Udal liburutegi berria 
Lamuza Parkeko Musika 
Etxean jarri nahi dute

Musika Etxea guztiz berritu dute barrutik, baina oraindik ez da guztiz erabiltzen. Aiaraldea.eus

Duela gutxi berritu dute eraikina. Laudioko Udala

Ermualdeko Etxea 
urte osoan egongo 
da zabalik 

Testua 
Txabi Alvarado Bañares

Abenduaren 13rako ireki nahi 
du udalak Ermualdeko Etxeko 
taberna-jatetxea, egun horre-
tan Santa Luzia eguna ospatu-
ko baita. Azpiegitura horren ku-
deaketa lehiaketara atera du to-
kiko erakundeak. Interesdunek 
15 egun naturaleko epea izan-
go dute eskaintzak aurkezteko, 
urriaren 30etik aurrera. Uda-
letxeko bulegoetara jo behar-
ko dute horretarako, 8:30etik 
13:00era bitartean.

Lehiaketa irabazten dutenek 
3.600 euroko kanona (2.844 
euro gehi %21ko BEZa) ordain-
du beharko dute urtero jatetxea 
eta taberna baliatzeagatik. An-
der Larrinaga zinegotziak nabar-
mendu du errenta hori “oso txi-
kia” dela, esleipenaren helburua 
ez delako diru bilketa, Ermual-
deko ingurua “zerbitzuz eta gi-

roz hornitzea” baizik. Larrina-
gak azaldu duenez, jatetxe-ta-
bernaren kudeatzaileek eraiki-
nean bizitzeko aukera izango 
dute, horretarako egokitutako 
espazio bat baitago etxean.”Es-
leipenak 10 urteko gehieneko 
epea izango du hasieran, baina 
baldintzak unean une berriku-
siko dira”.

Egunero zabalik
Udalak jakinarazi duenez, ta-

berna-jatetxeak ordutegi jarraia 
izango du. 9:30etik 18:30era 
egon beharko da zabalik. Ekai-
naren 1etik irailaren 30era, aldiz, 
9:00etik 21:00era eskaini behar-
ko du zerbitzua.

Horrez gain, tabernaren ku-
deatzaileek bertako produk-
tuekin eginiko pintxoak eskai-
ni beharko dituzte, eta tokiko 
produktuen salmentara bidera-
tutako gune bat egokitu behar-
ko dute.

7 proiektutan inbertituko dituzte parte 
hartzerako 200.000 euroko kopurua

Testua 
Aitor Aspuru Saez

200.000 euro bideratuko 
ditu udalak herritarrek pro-
posatutako zenbait proiektue-
tara: Arrañon aisialdirako gu-
nea eraikitzera, Gardeako Santa 
Kruz baseliza konpontzera, par-
ke bat estaltzera herrigunean, 
Lamuza parkeko irisgarritasu-
na eta Ardantzazarreko argi  
publikoa atontzera, eta Kultu-
ra Plan Estrategikoa osatzera.

50 ideia baino gehiago
Ander Añibarro alkateak 

azaldu duenez, herritarren 50 
ideia baino gehiago jaso dituz-
te, baina aipatutako zazpiak 
hautatu dituzte. 

Batzuk baztertu behar izan 
dituzte 60.000 euroko aurre-
kontua gainditzen zutelako, 
beste batzuk ez ziren proiek-
tuak, baizik eta jarduerak edo 
programak. Denak aztertuko 
dituzte,  aldarrikapen histori-
koak barne.

2021ean ideia lehiaketa horren 
eredua aldatuko du udalak. Añi-
barrok jakinarazi duenez, deial-
dia nolakoa izango den hausnart-
zen ari dira. 

Alkateak gaineratu du 200.000 
euro Laudioko Udalaren inbertsio 
gaitasunaren %10  inguru dela eta 
hurrengo urteari begira hobetzea 
espero dutela. Izan ere, Arabako 
Foru Aldundiak Laudioko Udala-
ri aurreratu dio 12 milioi euroko 
ekarpena izango duela FOFELa-
ren bitartez.

Zurrumurru arrazisten 
kontrako txokolate jana 
egingo dute azaroaren 17an

Testua 
Julen Solaun Martinez

Euskadiko Lurraldeetako zu-
rrumurru arrazistak salatzeko 
txokolate jana antolatuko dute 
azaroaren 17an Laudioko Herri-
ko Plazan, 17:00etatik aurrera, 
CEAR-Euskadik (errefuxiatuak 
laguntzeko batzordea) eta Ara-
bako Foru Aldundiak antolatu-

ta. Laudioko Udalak azaldu du 
ekitaldia "Bizilagunak" kanpai-
nan kokatzen dela, eta aurten 
laugarren urtea izango da ho-
rrelako “kultura arteko biziki-
detzaren aldeko” ekitaldiak an-
tolatzen direla. 

Ekitaldian parte hartzeko be-
harrezkoa izango da izena ema-
tea, eta horretarako azken eguna 
azaroaren 7a izango da. 



5AIARALDEA #113 2019ko azaroaren 6a

herriz herri

OrozkoAiara

Aguíñiga gaztandegiak 
lehenengo postua lortu 
du Gernikako Urriko 
Azken Astelehenean

Testua 
Txabi Alvarado Bañares

Aginagako Aguíñiga gaz-
tandegiak lehen saria irabazi 
du aurtengo Gernikako Urri-
ko Azken Astelehenean. Sari-
tutako gazta erdia 6.600 euro-
ren truke saldu zen. Pacharan 
Zoco destilategiak erosi zuen; 
nahiz eta ordaindutako ko-
purutik “euro bat ere ez” den 
ekoizleen eskuetara helduko.

Dena den, salmentak man-
tentzeko eta indartzeko or-
duan, hain oihartzun handi-
ko azoka batean irabazteak 
“asko” laguntzen duela aitor-
tzen du Jose Ramon Martinez 
ekoizleak.

Beraz, oso pozik agertu da 
lortutako emaitzarekin, batez 
ere, azokaren garrantzia dela 
eta: “Gernikara beti zoaz zer-

bait ona egiteko ilusioarekin, 
oso azoka ona da”.

Hala ere, hain erakustoki 
handian parte hartu ahal iza-
tea ez da erraza, Martinezen 
arabera, “lehiaketan parte har-
tu ahal izateko salmahaia ere 
izan behar delako”.

Gernikaz aparte, aurten 
Amurrio eta Zallako azoketan 
ere lortu dute Agiñigakoek 
lehenengo postua. Pasa den 
urteetako joera ere antzekoa 
izan zen: “Ez da erraza urte as-
koan zehar kalitatea manten-
tzea; esnea produktu bizia da, 
egunero dago aldatzen, hain-
bat faktoreren eragina dago”.

Irabazterako orduan beste 
gakoetako bat gazta mota ego-
kia aukeratzea da: “Azoka ba-
tzuetan onduago dagoen gaz-
ta dute gustuko, beste batzue-
tan freskoago dagoena”.

Artiacheko emakumeetako baten 
kaleratzea baliogabetu du epaileak

Testua 
Txabi Alvarado Bañares

Artiachek kaleratutako sei 
emakumeetako bik epaiketa 
izan zuten urrian, eta argitaratu 
berri dituzte sententziak. Ema-
kumeetako baten kaleratzea ba-
liogabetzat jo du epaileak. 

Bigarren kasuan, aldiz, Aldi 
baterako lanerako enpresaren 
eta Adam Foods-en (Artiachen 
jabea den enpresa) alde egin du 
epaileak, langilea "pasibo labo-

ralean" zegoela argudiatuta. En-
presan 180 egun lanean dara-
maten aldi baterako langileek 
"pasibo laborala" delakoa osa-
tzera pasatzen dira. Egoera ho-
rretan, kontratu mugagabea du-
ten pertsonei ordezkapenak egi-
teko baino ez dituzte deitzen. 

Hori da sententziak jasotzen 
duena, LABek azaldu duenez. 
Gauzak hala, sindikatuak salatu 
du frogatua geratu dela zein den 
enpresaren funtzionatzeko mo-
dua: langileak denbora tarte ba-

tzuetan lan egin gabe manten-
tzea legeak jarritako mugei iskin 
egin ahal izateko eta, modu ho-
rretan, kontratu mugagabe bat 
eskaini behar ez izateko. 

Mobilizazio eguna deitu dute 
Artiachetik kaleratutako langi-
leek datorren azaroaren 14rako. 
18:00etan kotxe karabana abia-
tuko dute Orozkoko Gorbeia ka-
letik. Laudiora joango dira, ber-
tan egingo baitute manifesta-
zioa, 19:00etan Lamuza plaza-
tik hasita.

Jose Ramon Martinez ekoizlea, saria eskuan duela. Busturialdeko Hitza

erreportajea

Testua  Txabi
Alvarado Bañares

Iragan martxoaren 8ko Greba 
Feminista iltzatuta geratu da es-
kualdeko jende askoren memo-
ria kolektiboan. Milaka emaku-
me atera ziren kalera, bigarren 
urtez jarraian, “bizitzak erdigu-
nean” jartzeko asmoarekin. 

Milaka grebalari horien artean 
zeuden Berriak supermerkatue-
tako langileak. Eurentzat ere 
egun berezia izan zen hura, bai-
na bazuen sinbolismo estra bat, 
lehen aldia zelako saltoki-kate 
horretako behargin moduan ka-
lera ateratzen zirela. “Une horre-
tan ez genuen sindikaturik atze-
tik. Grebara batu ginen behin-
goagatik bazegoelako batzen gin-
tuen zerbait: emakumeak ginela 

eta nazkatuak geundela”, oroitu 
du Ludi Temiñok, “lanik txarre-
nak guretzako ziren beti, larun-
batak eurentzako -gizonezkoen-
tzako- ziren soilik, horregatik 
erabaki genuen kalera ateratzea”. 

Hasiera batean pertsona ba-
kan batzuen ideia zena segituan 
zabaldu zen supermerkatueta-
ko langilegoaren gehiengora.  
“Behargin gehienak atera ginen 
kalera, baina dendak ez ziren itxi, 
zuzendaritzak gutxiengo lanpos-
tuak bermatu zituelako”. 

Greba feminista hura izan zen 
Berriak supermerkatuetan ge-
rora garatu den borrokaren piz-
garria. “Ahalduntzeko balio izan 
zigun. Batasun bat zegoela iku-
si genuen egun hartan, eta iku-
si genuen batasun hori manten-
tzea lortzen bagenuen agian gau-

zak aldatzeko gai izango ginela. 
Orain arte Berriak-eko langileak 
banaka joaten ginen zuzendari-
tzarekin borrokatzera. Batzue-
tan nahi zenuena lortzen zenuen, 
baina gehienetan ez””. 

Borroka eta garaipena
Handik bi hilabetera eman 

zuten lehen pausoa, maiatzean. 
“Hauteskunde sindikalak deitu 
genituen, beldur askorekin”, azal-
du du Temiñok. Gehiengo abso-
lutua lortu zuten. Langileen or-
dezkari izendatu zuten orduan 
Temiño, Garbiñe Aretxaga eta Is-
mael Del Olmo lankideekin bate-
ra. Hirurek osatzen dute langile 
batzordea, LAB sindikatuko kide 
bezala. 

Komitea osatuta, aldarrikape-
nak plazaratzeari ekin zioten lan-

gileek. Lan egutegiarena zen es-
kaera nagusia. “Ez zen hitzarme-
nean zehaztutako lanaldia bete-
tzen. Behargin bakoitzak aparte-
ko 70-80 ordu egiten ditu urtean”, 
azaldu du Temiñok, “guztira urte-
bete egin dugu lan doan, 25 urte 
hauetan sartu ditugun aparteko 
ordu guztiak batzen baditugu”. 

Gauzak hala, lanuzteak egitea-
ri ekin zioten beharginek uda ha-
sieran, eta handik aste batzueta-
ra lortu zuten akordioa zuzenda-
ritzarekin. Enpresak honako gau-
za hauek onartu zituen: langileek 
urtero 5 larunbat libre izatea, bai-
ta zubi bat ere, eta norberak har-
tzeko bi egun libre. Horrez gain, 
sartutako aparteko ordu guztiak 
aintzat hartzea adostu zuten bi 
aldeek. 

Akordio hori, baina, ez da bete, 

Greba feministak 
piztutako langile 

borroka

Borrokan daude Berriak supermerkatuetako langileak, euren lan baldintzak hobetzeko. Hiru lanuzte egin dituzte dagoeneko, 
eta gehiago egingo dituztela iragarri dute. Iragan martxoaren 8ko greba feminista infl exio puntua izan zen saltoki-kateko 
beharginentzat, egun horretan atera baitziren kalera lehendabiziko aldiz. 

Uztailean 
akordioa 
erdietsi zuten 
langileek eta 
zuzendaritzak, 
baina bertan 
jasotako 
puntuak ez 
dira bete, 
beharginen 
ustez

Amurrio, Laudio, Ugao eta Bilboko saltokietan egin dituzte lanuzteak azken asteetan, eta gehiago egiteko asmoa dute beharginek. Aiaraldea.eus

4 
denda ditu 
guztira Berriak 
kateak: 
Laudiokoa, 
Amurriokoa, 
Ugaokoa eta 
Bilbokoa. 
Azken hori BM 
frankiziaren 
denda da

70-80
pertsona inguru 
daude Berriak-
en saltokietan 
lanean

langileen ordezkariek salatu du-
tenez. “Azaroan gaude eta orain 
80 langileek pilatutako aparte-
ko ordu guztiak libratzea jada ez 
da bideragarria. Enpresak horre-
kin jokatu du orain arte: langileek 
urte batetik bestera pasatu behar 
izan dituzte oporrak. Libratzeko 
egunak eskatu ditugunean data 
horietan ezinezkoa zela esaten di-
gute, beste data batzuk proposa-
tu eta berdin”.

Langile bat kaleratzea
Horri guztiari beste gertakizun 

bat gehitu behar zaio: langile ba-
ten kaleratzea. “Urriaren 2an bota 
zuten. Kontratu mugagabea egin 
behar zioten legez; eta enpresak, 
hori egin ordez, kontratua deusez-
tatu zuen”, salatu dute behargi-
nek, “kaleratutako kideak epaike-
tara jo beharko du eta kalte-ordai-
na emango diote bertan. Zuzenda-
ritzak edozertarako erabiltzen du 
dirua, gutxiengo lan baldintza ba-
tzuk bermatzeko izan ezik”. Gau-
zak hala, langile hori berriz onar-
tzea eskatu dute. “Jendea behar da 
enpresan, eskuak falta dira. Lan 
karga oso handia jasaten dugu”. 

Horrez gain, lan hitzarmeneko 
puntu gehiago urratzen direla sa-
latu dute langileek. Hainbat alda-
rrikapen jarri dituzte mahai gai-
nean: kaleratutako langilea berri-
ro onartzea, kategoria profesiona-
lak berrikustea, garraio gastuak 
ordaintzea, lanerako arropa ego-
kia ematea, oporraldien eta gehie-
gizko orduen aferei soluzioa bila-
tzea, 2020ko egutegia uztailean 
lortutako akordioaren arabera 
osatzea, lan-kargaren azterke-
ta egitea, lan ordutegi bidezkoak 
izatea, probintzia batetik bestera 
aldatzeagatik hitzarmenak zehaz-
ten duen plusa jasotzea eta ordu-
erregistroaren gaineko informa-
zioa jasotzea hilero.

Horregatik guztiagatik ekin 
zioten urrian ordubeteko lanuz-
teak egiteari. Iragan asteko oste-
gunean egin zuten azkena, den-
dak itxita egon ziren 12:00etatik 
13:00etara. 

Lanuzteekin jarraituko dute
Langileen ordezkariak behin 

baino gehiagotan saiatu dira zu-
zendaritzarekin biltzen, baina 
momentuz ez dute erantzunik 
jaso. Gauzak hala, protestekin ja-
rraituko dute, azken orduko al-
bisterik gertatzen ez baldin bada 
behintzat. “Larunbatero egingo 
ditugu mobilizazioak. Azaroa-
ren 9 eta 16an ordubeteko lanuz-
teak egingo ditugu, 23an bi ordu-
koa egingo dugu, 30an lau ordu-
koa eta abenduaren 7an, gauzak 
horrela jarraitzen badu, egun oso-
ko greba egingo dugu”. 

erreportajea

Testua Aitor 
Aspuru Saez

Urriaren 29an Tubacex enpre-
sako sindikatu guztiek deialdi 
bateratua egin zuten grebara 
jotzeko 24 orduz. Langileen or-
dezkariek adierazi zuten pozik 
zeudela beharginen erantzuna-
rekin eta enpresako arduradu-
nei egotzi diete eurek proposa-
tutako segurtasun eta preben-
tzio neurriak baztertzea. Sindi-
katuko bozeramaileek jakinara-
zi zuten behin betiko kontratua 
zuten beharginak ez zirela joan 
lanera eta ekoizpena geldituta 
zegoela.

Grebaren arrazoiei dagokie-
nez, langileen erakundeek azal-
du dute uztailean Laudioko fak-
torian gertatutako istripuaren 
ostean -herriko gazte bat hil zue-
na-, hasi zirela segurtasun eta 
prebentzio neurrien zerrenda 
osatzen zuzendaritzarekin ez-
tabaidatzeko. Irailean beste lan-
gile bat zendu zen bere lanpos-
tuan, baina, hala ere, sindika-
tuen aburuz, enpresak ez ditu 
aintzat hartu eurek iradokitako 
aldarrikapenak eta ez du urra-
tsik egin norabide horretan.

Finean, ELAk, STATek, CCOOk, 
USOk, LABek eta Independen-
teek honakoa eskatu dute: be-
netako prebentzio eta mante-
nua, langile baten falta aurrei-
kusita dagoenean beste bate-
kin betetzea hutsune hori eta 
azpiegiturak hobetzea, "txata-
rra hutsa baitira batzuk”. Hau 
da, inbertsioak azpiegituretan 
eta mantenu tresnerian, preka-
rietatea ekiditeko planteamen-
duak eta segurtasunean zein 
prebentzioan arreta.Horre-
la, sindikatuek zuzendaritzari 
aurpegiratu diote segurtasun, 
prebentzio eta mantenu politi-
kak ez aldatzea, nahiz eta udan 
bi langile hil diren euren ardu-
rak betetzen.

Gainera, udan jazotako bi he-
riotzek lan giroa gutxi berotu 
bazuten, urrian zenbait astez 
mimo bat egon zen Amurrio 
eta Laudioko fabriketan  txar-
tel horiak erakusten EPIak -nor-
bera babesteko ekipamendua- 

jarrita ez zituztenei. Tubacexeko 
behargin ugarik irain moduan 
hartu zuten hori eta, berez, eki-
mena txantxatzat jo bazuten as-
kok hasieran, gerora haserrea 
piztu du. 

Horren isla izan zen Laudioko 
atean egindako mobilizazioan 
greba egunean gertatutakoa, 
hainbat langilek pegatina jarri 
baitzuten “gure segurtasuna ez 
da pailazokeria” leloarekin.

Enpresaren erantzuna
Sindikatuen akusazioen au-

rrean, Tubacex enpresako zu-
zendaritzak, ordea, argudiatu 
du segurtasunean gastua bost 
aldiz biderkatu dela azken ur-
teotan, 12 milioi euroko kopu-
rura heldu arte. Horrez gain, en-
presa arduradunek gehitu dute 
medikua eta 6 erizain dituztela 
lanaldi osoz, beharginak ahalik 
eta lasterren artatzeko. Tubacex 
taldearen ustez, oso enpresa gu-
txik egiten dute ahalegin hori.

Bestalde, zuzendariek aipatu 
dute prebentziorako trebakun-
tzan 36.000 ordu eta 1,8 milioi 
euro inbertitu direla azken 6 ur-
teetan eta aurten %33an handi-

tu dutela formakuntza denbora.
Halaber, Tubacex taldeak nabar-
mendu nahi izan du eskualdea-
rekin duen konpromisoa: azken 
10 urteetan produktu estrategi-
koak ekoizteko 100 milioi euro-
ko inbertsioa gauzatu du eta 100 
lanpostu sortu ditu. 

Bukatzeko, zuzendaritzak go-
goratu du bere efektu ekonomi-
koa eskualdean oso handia dela, 
1000 langile izateaz gain, harre-
mana duelako erakunde publi-
koekin, ikastetxeekin eta mer-
katariekin.

Ernaiko kideen epaiketa
Ernaiko kideen epaiketaren 

afera ere dago mahi gainean. 
Bi epaiketa izango dituzte hu-
rrengo hilabeteetan gazte an-
tolakunde horretako sei ki-
dek.  5.200 eurotik gorako kal-
te-ordain eskaerari egin behar-
ko diote aurre aipatutako bi lan 
heriotzak salatzeko eginiko eki-
menak direla eta. Ernaik salatu 
duenez, enpresako zuzendari-
tza izan da salaketak jarri di-
tuena, “langile elkartasuna kri-
minalizatzeko helburuarekin”.

Pasa den astean 24 orduko greba egin zuten langileek Tubacex 
enpresaren Aiaraldeko fabriketan, zuzendaritzari segurtasuna 
eta prebentzioa serio ez hartzea leporatuta, udan bi langile 

hil ostean. Horrez gain, Ernaiko sei kide epaituko dituzte lan 
heriotza horiek salatzeko ekimenak burutzeagatik. 5.200 euro 
baino gehiago eskatzen dizkiete kalte ordainetan. 

Urrian zehar 
mimo bat egon 
da Amurrio 
eta Laudioko 
fabriketan  
txartel horiak 
erakusten 
EPIak -norbera 
babesteko 
ekipamendua- 
jarrita ez 
zituztenei. 
Horrek 
haserrea eragin 
du zenbait 
langilerengan

Tubacexeko segurtasunak aurrez aurre 
jarri ditu langileak eta zuzendaritza

Ernaiko sei kide epaituko dituzte heriotzak salatzeko ekimenengatik. Aiaraldea.eus

argazki erreportajea
Mikologiari lotutako egitasmoak burutu dituzte Urduñan, 
Amurrion eta Laudion azken bi asteetan. Ziza eta onddoekin 
eginiko pintxoak izan dira protagonista nagusiak. Igandean 

izan zen azken zita, Laudion. Hainbat jarduera egin zituzten 
goizean zehar Aldai plazan: dastaketak, gastronomia lehiaketak 
eta erakustaldiak, besteak beste. 

PINTXOAK

Ziza eta onddoekin eginiko 
pintxoen lehiaketak egin 
dituzte Urduñan, Amurrion eta 
Laudion. 

ERAKUSTALDIAK

Ziza eta onddoen 
erakustaldi ugari egin 
dituzte azken asteetan. 
Bildutako aleak 
sailkatzeko saioak ere 
burutu dituzte. 

Mikologia izan da protagonista 
nagusi azken bi asteburuetan
AZOKA

Udazkeneko Mikologia Azokaren 
XXXVIX. edizioa ospatu zuten 
igandean Laudioko Aldai plazan. 
Hainbat jarduera egin zituzten bertan: 
perretxiko eta ziza erakusketak, haur 
eta gazteentzako marrazki lehiaketa, 
gastronomia lehiaketa eta pintxo 
dastatzea. Trikitilariak aritu ziren 
plaza girotzen.

Testua eta argazkia 
Txabi Alvarado Bañares

Duela hilabete sortu zenuten Laudion Harro taldea. 
Zer dela eta?

Julen Anda Lopez: Laudion horrelako talde bat sortu 
behar zela ikusi genuen. Ez zegoen horrelakorik, eta 
LGTB+ mugimenduari bultzada emateko beharra iku-
si genuen. Whatsappetik hitz egiten hasi ginen. Bilera 
bat egin genuen gero, taldea sortu eta beharrezko 
gauzak antolatzeko. Talde irekia da, Aiaraldeko pertso-
na orori zabaldua dagoena.

Eskualdeko mailako taldea da orduan?
J.A.L: Printzipioz Laudioko esparrura mugatuko dugu, 

baina Aiaraldeko herritar orori dago zabalik. Orain 
zortzi pertsona gaude taldean, Laudio, Urduña eta 
Orozkokoak.

Zer nolako ekimenak antolatuko dituzue?
J.A.L: Hilean behin biltzea da gure asmoa. Hitzaldiak 

antolatu nahi ditugu, Bilboko eta beste toki batzuetako 
jendearekin. Kultur Etxean egingo ditugu solasaldi 
horiek. LGTB+ kolektiboko kideak nola sentitzen garen 
eta ingurua nola ikusten dugun izango dugu hizpide.

Datorren urteko ekainean egun osoko egitaraua 
prestatuko dugu. Bi mobilizazio egingo ditugu, goizean 
bata eta arratsaldean bestea. Tailerrak eta bestelako 
ekintzak ere egingo ditugu egun horretan.

Eskualdean sortzen den lehen LGTB+ kolektiboa da 
zuena.

J.A.L: Bai, eskualean ez dago besterik. Instagramen 
bidez ikusi genuen beste herri batzuetan bazeudela 
horrelako taldeak. Hori ikusita animatu ginen pausoa 
ematera.

Aiara Roman de la Torre: Jende asko dago LGTB+ 

komunitatearen barruan, baina ez du esaten, lotsa 
ematen diolako. Orain taldea sortu dugula jendea ani-
matzea gustatuko litzaiguke, beldurrik gabe.

Nola ikusten duzue eskualdeko egoera sexu aniz-
tasunari dagokionez? Aurrerapausoak eman dira 
azken urteetan?

J.A.L: Aiaraldean oraindik badago pausoa ematera 
ausartzen ez den jendea. Talde honi esker baliteke 
horretara animatzea, gure laguntzarekin, beldurra albo 
batera utzita. Laudioko eskoletan susmatzen dugu 
ematen direla LGTB+ komunitatearen aurkako erasoak. 
Horiek ekidin nahi ditugu.

A.R.D: Eskolan ematen diren sexologia klaseetan 
askotan ez da aipatzen LGTB+ komunitatea ere existi-
tzen dela. Ni txikia nintzenean ez nuen LGTB+ mugi-
menduari buruzko ezer ikasi. Orain apur bat gehiago 
sartzen ari dira, baina ez asko. Gustatuko litzaiguke 

“Pentsatzeko eta 
maitatzeko modu 
asko daude, 
eta errespetatu 
behar dira”

LAUDION HARRO LGTB+ TALDE SORTU BERRIKO KIDEAK DIRA AIARA ROMAN DE 
LA TORRE (Laudio, 2004) ETA JULEN ANDA LOPEZ (Laudio, 2004).  
KOLEKTIBOA SORTZEAREN ARRAZOIEN ETA ESKU ARTEAN DITUZTEN PROIEKTUEN 
INGURUAN MINTZATU DIRA. 

elkarrizketa



11AIARALDEA #113 2019ko azaroaren 6a

gehiago esatea LGTB+ kolektiboko pertsonak ere per-
tsonak garela. 

Gogoratzen dut DBHko 1. mailan nengoela sexologia 
klase bat eman zigutela. Homosexual, transexual eta 
bisexual terminoak irakatsi zizkiguten, baina askoz 
gehiago zeuden: bisexuala, pansexuala... termino horiek 
aipatu nituean arraro begiratu zidaten, eta asmatzen 
ari nintzela esan zidaten. Azaldu nuenean jendeak ez 
zuen sinesten, ez zutelako buruan ez zaizula zertan 
beti kontrako sexuko norbait gustatu behar. Pentsa-
tzeko eta maitatzeko modu asko daude, eta errespeta-
tu behar dira.

J.AL: Batzuek onartzen dute, baina beste batzuek ez. 
Eskoletan oraindik sumatzen da indarkeria hori.

A.R.D: Hori bizitzen ari den pertsonaren azalean 
jartzea eskatuko nioke nik jendeari. Ume asko iraintzen 
eta zirikatzen dituzte sexu bereko pertsona bat gusto-
ko izateagatik. Nik ezagutzen ditut pertsona transe-

“Datorren 
urteko 
ekainean 
egun osoko 
egitaraua 
prestatuko 
dugu”

xualak, baina ez dute aditzera ematen, jendeak esango 
duenaren beldur direlako. Hori askotan gertatzen da.

Zuen adineko jendearekin ere gertatzen da hori?
J.A.L: Bai, ikusi ditugu kasuak. Ikastetxeak gehiago 

inplikatu beharko lirateke horrelakoak ekiditeko.

Eta eskolatik kanpo, non ikusten dituzue horrelako 
gabeziak?

J.A.L: Kalean eta jaietan ere ikusi dira horrelako por-
taerak. Telebistan ere horrelako kasuak agertzen dira.
Jendearen pentsamendua aldatu behar da. Horrez gain, 
udalek ere kanpaina gehiago egin beharko lituzkete 
herritarrak kontzientziatzeko.

Duela gutxi sortu da Harro, Euskal Herrietako 
TransMariBiBollo plataforma. Plataforma horren 
oinarriekin bat egiten duzue?

J.A.L: Bai, mugimendu horren alde gaude. Ez dugu 
onartzen Bilbon EPOAk (Harrotasun Egunaren antola-
tzaileen Europear Elkarteak) inposatu nahi izan duen 
ekimena.

Taldearen aurkezpenik egiteko asmoa duzue?
J.A.L: Oraindik ez dugu zehaztu, baina gustatuko 

litzaiguke egitea, taldera jende gehiago batu dadin.
A.R.D: Instagram kontua dugu jendea gurekin harre-

manetan jartzeko: @laudion_harro. 15-18 urte bitarte-
ko gazteok osatzen dugu taldea, baina beste adin batzue-
tako pertsonak egotea ere gustatuko litzaiguke. Jende 
orok kontatu dezake gurekin.

“Ume asko 
iraintzen 
dituzte sexu 
bereko pertsona 
bat gustuko 
izateagatik. 
Ezagutzen 
ditugu pertsona 
transexualak, 
baina ez dute 
aditzera 
ematen, 
jendeak esango 
duenaren 
beldur 
direlako”

elkarrizketa

TXEMA URKIJO AZKARATE (LAUDIO, 1961) MÁS PAÍS-EN 
ESPAINIAKO KONGRESURAKO BIZKAIKO ZERRENDABURUA DA. 

“Politika erabilgarria 
defendatzeko ordua dela uste dut”

Zergatik aurkezten zara Más País alderdiko 
hautagai gisa igandeko hauteskundeetara?

Ez dut alderdi politikoen ikuskera dogmatikorik. 
Koiuntura oso zehatz bat dago une honetan, gober-
nu aurrerakoi bat eratzeko negoziazioen porrotak 
sortutakoa. Uste dut hori arduragabekeria handia 
izan zela prozesu horretan parte hartu zuten bi al-
derdi politikoen partetik. Horregatik, uste dut ba-
dela ordua politika erabilgarri bat defendatzeko, 
alderdien interesak interes orokorraren gainetik 
jarri gabe, hori izan baita gobernu osaketa porro-
tera eraman duena. Uste dut Más País-ek nik de-
fendatzen dudan politika erabilgarriaren balioak 
islatzen dituela. Horregatik eman dut pausoa, ar-
dura jarrera batetik, nik uste.

Kataluniako egoera bete-betean sartu da hau-
teskunde kanpainan. Zer irakurketa egiten duzu 
horren gainean?

Jende guztiak zekien gai hori hauteskunde kan-
painan sartuko zela. Hauteskundeak data hone-
tan egitea erabaki zuenak bazekien 'Procés'-aren 
sententziarekin topatuko zela. Jende guztiak ze-
kien sententziak Kataluniako jendartearen sekto-

re garrantzitsu baten erantzun indartsua eragin-
go zuela eta, era berean, espainiar nazionalismoaz 
elikatzen diren alderdien (Vox edota PP) erantzun 
bat eragingo zuela. Arduragabekeria handia izan 
dela uste dut.

Elkarrizketarako oinarriak fi nkatu behar dira. 
Ezinezkoa da Kataluaniako arazoa legearen inpo-
saketa hutsarekin konpontzea. Elkarrizketak abia-
tu behar dira, kataluniarren arteko akordio bat er-
diesteko lehenbizi, eta Kataluniaren eta Espainia-
ren arteko adostasun bat lortzeko gero.

Nola ikusten duzu igandeko hauteskundeen 
biharamuna? Orain arteko blokeoa errepikatu-
ko dela uste duzu?

Kezkaz bizi dut, akordioa erdietsi ez zuten alder-
diek ez dutelako inolako autokritikarik egin, orain 
arteko berdina defendatzen ari direla dirudi. Kez-
kagarria da hori. Berdina gertatuko dela pentsa-
tzeak beste aukera batzuk bozkatzera eraman de-
zake jendea. Zentzu horretan, uste dut gure aukera 
aproposa izan daitekeela negoziazioan aritu ziren 
alderdiak bozkatu dituen eta desilusioa eta desen-
gainua sentitu dituen jende guztiarentzat. 

Apirileko Espainiako hauteskundeetatik hilabete gutxi igaro 
arren, emaitzak nekez errepikatuko dira datorren igandean. 
Ezkerreko botoa mobilizatzeko zailtasunak egongo dira 

gobernua osatzeko zailtasunen, Kataluniako egoeraren 
eta Javier Marotoren ausentziaren ondorioz. Ikuskete dago 
horrek zer eragin izango duen bozketan. 

Igandeko emaitzen zain

erreportajea

Testua Aitor
Aspuru Saez

Apirilean Espainiako Kongre-
surako hauteskundeek erronka 
argia ekarri zuten Aiaraldera: 
botoaren mobilizazioa eskui-
neko alderdien (PP, Ciudada-
nos eta Vox) baturaren aurka. 
Egoera horretan bi aldagai ga-
rrantzitsu zeuden: bozka ahalik 
eta eraginkorrena izatea ordez-
karitza lortzeko Madrilen eta Ja-
vier Maroto (eskuineko batura-
ren sustatzailea eta PPren dis-
kurtso gogorraren bultzatzai-
lea) aulkirik gabe uztea.

Sortutako larrialdi sentsa-
zioak eragin argia izan zuen 
eta parte hartzearen gorakada 
ia %7koa izan zen apirileko hi-
tzorduan. Esaterako, posta bi-
dezko botoa %150ean handitu 
zen (San Prudentzioko zubiari 
esker).

Edonola ere, 6 hilabete eskas 
igarota, ikuspegia zeharo aldatu 
da. Zentro eta ezkerreko alder-
diek ez dute erakutsi gaitasunik 
sortutako mobilizazioaren bul-
tzada baliatzeko eta gobernua 
osatzeko. Ondorioz, galdera da 
ezkerreko zenbat bozkatzailek 
utziko dioten hauteslekuetara 
joateari, aurreko adostasun fal-
ta ikusita.

Batzuek Vox alderdiaren igoe-
ran, dudarik gabe, jasoko dute 
motibazioa berriro bozkatze-
ko, baina ezkerraren etsipena 
agerikoa da. PSOE zein Elkarre-
kin Podemosen emaitzetan hori 
nola islatuko den ikusi beharra 
dago.

Horri gehitu behar zaio ezke-
rreko aukerak gehiago zatitu di-
rela eta, Araban aurkeztuko ez 
bada ere, Txema Urkijo laudioa-
rra izango dela Iñigo Errejónen 
Más País alderdiko zerrendabu-
rua Bizkaian.

Bestalde, boto ezkertiarra as-
tintzeko beste aldagai bat ere 
desagertu da. Apirilean Javier 
Marotoren hautagaitza eraba-
kigarria izan zen. Aldiz, igan-
deko hitzorduan Marotok Se-
govian jarraituko du, hango se-
nataria izendatu baitzuten Ara-

ban eserlekurik gabe geratu eta 
gero. Bere ordez Mari Mar Blan-
cok hartu du lekua, eta PPren es-
kuin sutsua bada ere, ez du sor-
tzen Marotok piztutako aurka-
kotasuna.

Maroto efektuari esker, be-
reziki, EH Bilduk Kongresuan 
ordezkaria jartzea lortu zuen, 
PPren kalterako, eta igande-
ko emaitzek esango dute koa-
lizioak arrakasta hori manten-
duko duen.

Katalunia
Aipatutakoaz gain, 'Procès'-

aren epaia ere sartu da hautes-
kunde lasterketan. Erreferendu-
ma antolatu zuten buru politi-
koen aurkako espetxe zigorrek 
Katalunia zurrunbiloan mur-
gildu dute eta hedabideetan oso 
presente egon da gaia. Ikusezi-
nago bilakatu da, ordea, Espai-
niar Estatuko botoak ere eskui-
nera mugitu dituela katalunia-
rren desobedientziak.

Eskualdean gatazka politiko 
hori modu ezberdinetan azale-
ratu daiteke; estatuko alderdie-
tan eskuineko sentsibilitatea in-
dartuta, esaterako, baina baita 
aukera abertzaleak sendotuta 
ere; EAJren hegemonia fi nkatu-
ta edota EH Bilduren “zigorrez-
ko” botoa sustatuta. Izan ere, bi 
esparru politiko horiek euren 
jarrera politiko irmoa erakutsi 
dute, PSOE eta Elkarrekin Pode-
mos taldeek ez bezala.

Apirilean 
larrialdi 
sentsazioak 
eragin argia 
izan zuen 
eta parte 
hartzearen 
gorakada ia 
%7koa izan zen. 
Posta bidezko 
botoa %150ean 
handitu zen

ALMUDENA OTAOLA URKIJO (OKONDO, 1973) 
ESPAINIAKO SENATURAKO EAJ-REN ARABAKO 
ZERRENDABURUA DA. 

“Euskal Agenda 
defendatzera joango gara 
Madrilera, bestela ez 
duelako beste inork egingo”

Zergatik aurkezten zara EAJko hautagai 
gisa igandeko hauteskundeetara?

Euskal Agenda defendatzera goaz Madri-
lera, Eusko Jaurlaritzaren, Foru Aldundien 
eta udalen agenda. Euskadiren eta, nire 
kasuan, Arabaren interesak defendatzera 
joango gara. 

Argi geratu da Espainiako ordezkariek 
ez dutela gure politika babesten, nahiz eta 
hemengoak izan. Adibide bat jarri dezaket: 
Isabel Celaá ministroaren kasuan, bekekin 
zer egin duen ikusi dugu. Espainiaren inte-
resak defendatzen dituzte, ez Euskadi eta 
Arabarenak.

Kataluniako egoera bete-betean sartu 
da hauteskunde kanpainan. Zer irakur-
keta egiten duzu horren gainean?

Guk argi utzi dugu zein den gure jarrera 
gai horrekiko. Gatazka politikoa dago Kata-
lunian, eta gatazka politikoei politika egi-
nez eman behar zaie aterabidea, ezin dira 

judizializatu. Kataluniarekin egongo gara, 
beti bezala, aurrera egin eta irtenbide bat 
lortzeko.

Nola ikusten duzu igandeko hautes-
kundeen biharamuna? Orain arteko blo-
keoa errepikatuko dela uste duzu?

Gobernua eratzea espero dugu, beha-
rrezkoa da. Urtebete daramagu gobernu-
rik gabe eta hori oso kaltegarria da. Akor-
dio batera heldu behar direla uste dut, bai 
ala bai. Hori da politika egitea: akordioak 
lortzea. Elkarrizketa eta akordioak baliatu-
ta osatu behar dute gobernua. 

Gauza bat argi dago: EAJ ez badago inork 
ez du euskal agenda defendatuko. Guk bai-
no ez dugu hori egiten. 

Alderdi gehienek ez dute hori defenda-
tzen, eta beste batzuk beste talde parlamen-
tarioetan sartzen dira eta ez dute euskal 
agenda defendatzen. Argi geratu da gu ga-
rela hori egiten duten bakarrak.  Gauzak 
hala, ez dago beste aukerarik. 

GARAZI DORRONSORO GARATE (AMURRIO, 1990) 
ESPAINIAKO SENATURAKO EH BILDUREN ARABAKO 
ZERRENDABURUA DA. 

“Eskuin autoritarioa 
geldiaraztera joango gara 
Madrilera”

Zergatik aurkezten zara EH Bilduko hau-
tagai gisa igandeko hauteskundeetara?

EH Bilduk euskal herritarren ahotsa era-
mango du Madrilera, eta eskubide sozial eta 
politikoen defentsa irmoa egingo du. Horrez 
gain, autodeterminazio eskubidea eta auto-
gobernua defendatuko ditugu. Baina, berezi-
ki, eskuin autoritarioari frenoa jartzera joan-
go gara. Hezkuntza, osasuna, lan baldintza 
duinak, pentsioak... horiek guztiak murriz-
tu egin dituzte Madrilen, eta murrizketa ho-
riei aurre egitera joango gara bertara. Euskal 
preso eta iheslaririk egon ez dadin ere egin-
go dugu lan, emakume euskaldunen ahotsa 
ere izango gara... Laburbilduz, injustizien au-
rrean justizia eskatzera joango gara Madri-
lera, noizbait bertara itzuli behar ez izateko.

Kataluniako egoera bete-betean sartu 
da hauteskunde kanpainan. Zer irakurke-
ta egiten duzu horren gainean?

'Procès'-ak argi utzi du estatua egituraz-
ko krisi batean sartu dela eta une honetan 
ez duela aldaketarako betarik ematen. Bi au-
kera daude: orain arteko blokeoan jarraitzea 
edo 78ko erregimenari aurre egingo dioten 

prozesu subiranistak martxan jartzea. Es-
painiako estatua eta alderdiak ez dira aldake-
ta horretan egongo . Horregatik ez diote utzi 
nahi herriari erabakitzen. Bozkatzea ezin da 
sekula delitua izan. Horren aurrean oso ga-
rrantzitsua da herri subiranisten artean lor-
tutako akordioa. Gainera, ziur gaude indar 
metaketa honek etorkizunean fruitu gehia-
go emango dituela.

Nola ikusten duzu igandeko hauteskun-
deen biharamuna? Orain arteko blokeoa 
errepikatuko dela uste duzu?

Araban aukera hobezina sortu zaigu 
oraingoan ere. Apirilaren 28an inork espe-
ro ez zuena lortu genuen arabarrok. Asko 
dago jokoan, eta aukerak argiak dira: edo EH 
Bilduk ordezkaritza lortzen du edo Alderdi 
Popularrak lortuko du. Demokrazia edo in-
boluzio demokratikoa, eskubideak edo mu-
rrizketak. Hori dago jokoan. Horregatik, ez-
kerrekoak eta aurrerakoiak sentitzen diren 
arabarrak bozkatzera deitzen ditugu. Balio 
demokratikoetan sinisten dugun arabarrok 
EH Bilduri eman behar diogu bozka dato-
rren igandean.

erreportajea

Testua eta argazkia 
Julen Solaun Martinez

Zer dela eta hautatu zaituzte Urduña Hiria Erakus-
keta zentroaren fatxada margotzeko?

Udalak eraikuntza honetan zer edo zer egin nahi 
zuen, eta ea zer egin ahal zitekeen galdetu zidaten. 
Herriko lanbide tradizionalekin fi gurazio bat egitea 
proposatu zidaten: Zurgina, zapataria, pastelgilea... ea 
nola geratzen zen aztertu genuen estudioan, eta emai-
tza onik ez zuela ematen ikusi genuen. Hainbeste leiho 
eta elementurekin fi gurazioak kalitatea galtzen zuen.

Gainera, mota honetako figurazioak zaharkituta 
daude. Gauza modernoagoa egitea beharrezkoa zela 
pentsatu nuen, zirraragarriagoa zen zerbait, garaiki-
deagoa zena. Orduan, geometria mota hau egitea 
erabaki genuen, eta diseinatzaile grafi ko batek egin 

zuen. Nik ideia bat eman eta zer motatako geometria 
nahi nuen esan nion, baina bera da honetan aditua. 
Kontua da Udalari proiektua bere horretan aurkeztu 
geniola. Egia da ere guri asko kostatu zitzaigula koloreen 
entonazioa aukeratzea, baina jendeari mezu bat komu-
nikatzea bilatu genuen. Haien buruei eraikuntzaren 
barruan zer dagoen galdetzea, alegia. Horrela, barruan 
dagoena ere erabat garrantzitsua dela ikusiko dute, 
eraikinean sartu eta sentsazio ona izatea. Erakusketan 
gauza benetan harrigarriak daude. Nik margotutakoa 
barruan dagoenaren atarikoa besterik ez da.

Fatxadan egindako margolanak herriaren estiloa-
rekin apurtzen du erabat.

Bai. Gu planteamendu eta geometria bizantziarretan 
oinarritu gara gehienbat, eta Erdi Arokoetan ere bai. 
Kolore guzti hau testuinguru artistiko horren barnean 

dago. Egin duguna da hori gaurkotasun testuinguruan 
jartzea. Urduñan Erdi Aroko inguruan gaude, baina 
nire margolanak ez du enbarazu egiten. Urduñako 
giroarekin bat egiten du, Erdi Aroa eta gaurkotasuna 
bateratzen ditu.

Arte bizantziarra aipatu duzu inspirazio bezala. 
Izen konkreturik al duzu buruan?

Nik tendentzia asko ditut; margolari asko gustatzen 
zaizkit, inpresionistak batez ere. Errealismo magikoa, 
errealismo espainiarra eta abstraktua ere gustatzen 
zaizkit. Ez dut izen zehatzik izan buruan. Denetatik 
hartu dut pixka bat nire pertsonalitate propioa bila-
tzeko.

Geometriatik aparte, gehien nabarmentzen dena 
kolorea da. Nola aukeratu duzue?

“Nire pinturak 
Erdi Aroa eta 
gaurkotasuna 
bateratzen ditu”

JOSE LUIS ABAJO “PORRILLO” (Burgos, 1946) URDUÑAKO ERAKUSKETA 
ZENTROAREN FATXADA MARGOTZEAREN ARDURADUNA IZAN DA. HIRIAREN ERDI AROKO 
ESTILOAREKIN HAUSTURA EGITEN DUEN PINTURAREN ALDEKO APUSTUA EGIN DU.

elkarrizketa

Aipatu bezala, asko kostatu zaigu kolore hauetara 
heltzea. Ez dago ia urdinik, ez dago gorri indartsurik. 
Kolore bero baina argiak dira, nahiz eta pastel izatera 
ez diren heltzen. Kolore hauen artean armonia bilatzea 
izan dugu helburu, pastela abiapuntu bezala erabiliz, 
baina indartuta. Ez dago kolore karrankaririk, horrek 
dena apurtuko bailuke. Urduñak dituen Erdi Aroko 
koloreen antzekoak dira, baina pastel tonalitate pixka 
bat handiagoarekin.

Margolana gauzatzerako orduan teknika berezirik 
erabili duzue?

Ez. Diseinatzaile grafikoak geometria egin eta hemen 
in situ margotu dugu, laukitu ostean. Estudioan hasie-
ran egin zena gauzatu besterik ez dugu egin.

Nola gauzatu duzue proiektua?

“Geometria
bizantiarretan 
oinarritu gara 
gehienbat”

Zonaldeetan banatu dugu. Kolore gama hasi aurretik 
erabat prest utzi genuen, eta gero zonaldeetan banatu 
dugu, eraikuntza osoa aldamioz ez inguratzearren. 
Horrela errazagoa da lanean gauden hirurontzako.

Zer motatako erantzuna jasotzen ari zarete jendea-
ren partetik?

Entzuten ari garenagatik, jendeari gustatzen ari zaio. 
Udaleko zinegotziak biztanleei gustatuko ez zitzaiena-
ren beldur ziren hasiera batean, ausarta baita. Hala ere, 
bilera nagusian sei zinegotzi zeuden alkatearekin eta 
lauri lehenengo unetik gustatu zitzaien; erreakzio hori 
ikusita zer edo zer ezberdina egiteko akordiora heldu 
ziren, eraikuntzaren mamia aldatuko zukeen zerbait. 
Guk kontzeptu lirikoa bilatu dugu, poztasunarekin 
lotua dagoena. Kolore hauek emozioak sortzen dituz-
te, baina benetako zirrara barruko erakusketa ikustea 
da, gauza benetan miragarriak daude: gure arbasoen 
aspaldiko kontzeptuak daude han.

Etorkizunari begira, zure margolan honek Urduña-
ko beste eraikin batzuetan eragina izango duela uste 
duzu?

Ez dakit Urduñan. Baliteke haustura bat suertatzea 
eta beste edonon antzeko zerbait egitea. Hemen aska-
tasun alternatiba ematen ari gara. Eraikinak, Erdi 
Arokoak edo duela berrehun urtekoak, eraldatu ahal 
direla, pinturek gauzak eraldatzen dituztela iradoki 
nahi dugu. Garrantzitsua dela uste dut. Lehen etxe 
gehienak antzeko eran margotzen ziren, eta hiria pobre 
geratzen zen. Nire ustez, garrantzitsua da koloreen 
arloan aurrera egitea, askatasun gehiago izatea.

“Erakusketa 
zentroaren 
fatxadarekin 
iradoki nahi 
dugu eraikinak, 
Erdi Arokoak 
edo duela 
berrehun 
urtekoak, 
eraldatu 
ahal direla, 
pinturek gauzak 
eraldatzen 
dituztela”

elkarrizketa

Testua  Aitor 
Aspuru Saez

Ziur irakurle batek baino 
gehiagok noizbait harriduraz 
ikusi duela azken urteotan hel-
du, gazte eta haur talde bat el-
karrekin, norbera bere sakela-
koaren pantailara begira. He-
rriguneetan batzen dira aldiro 
eta agertzen diren moduan sa-
kabanatzen dira. Talde anitz eta 
misteriotsu horien atzean joko 
bat dago: Pokemon Go.

Sakelakoan instalatu daite-
keen doako denborapasa hori 
2016ko udan agertu zen modu 
zirraragarrian. Hedabide guztie-

tan aipatzen zuten eta aste ho-
rietan gazte eta nerabe kuadri-
llak  han-hemenka ibiltzen ziren 
sukar  arraro baten menpe Poke-
monen bila, oporrak baliatuta.

Hala ere, eztanda horren os-
tean, Pokemon Go hedabideeta-
tik desagertu zen. Ez, ordea, joka-
larien artetik. Abuztuan 1.000 
milioi deskarga izan zituen apli-
kazioak eta eskualdea da horren 
isla, gero eta jende gehiago sar-
tzen baita buru-belarri jolastera. 

Gainera, adinak ez dauka ino-
lako garrantzirik. Esaterako, 
Laudion oso aktiboak dira Juan 
Lechado eta Jose Antonio Lopez. 
61 eta 48 urte dituzte, hurrenez 

hurren, eta jokalari sutsuak dira. 
Lechadok hasieratik beregana-
tu zuen, “2016ko uztailaren 13an, 
hain zuzen, kaleratu zuten egu-
nean”. Lopezek, aldiz, urtebete 
beranduago ekin zion.

Bientzat entretenimendu hu-
tsa eta osasungarria da. Biak dau-
de erretiratuak eta Pokemonak 
ehizatzea aitzakia bikaina da 
kalera ateratzeko eta paseatze-
ko. “Nik muga fi siko ugari ditut 
eta ezin naiz mendira joan, ka-
letik soilik ibili naiteke” nabar-
mendu du Lechadok. Jokoak be-
rak ibilbideen datuak neurtzen 
ditu eta lekukotza adierazgarria 
ematen du: Lechadok15.000 ki-

lometro baino gehiago bete ditu. 
Lopezek, aldiz, 5.000 kilometro-
tik gora.

Gauzak horrela, hasieran hau-
rrei lotutako joko bezala salto 
egin bazuen hedabideetara, az-
kenean mota ugariko lagunek 
erabiltzen dute. “Nik Madrilgo 
80 urteko jendearekin jokatu 
dut, eta Laudion 65 urteko bes-
te jokalari bat ere badago, adibi-
dez” azaldu du Lechadok. 

Taldeka dibertigarriagoa da
Pokemon Go banaka jokatze-

ko asmakizuna da. Norberak 
daukan denbora eskaini diezaio-
ke, baina ez du baztertzen talde-

Pokemon Go, 
jarraitzaileak 
elkartzen dituen jokoa
2016ko udan hedabide guztietan agertu zen Pokemon Go sakelako jokoa. “Boom” horren ostean fenomenoa ahanzturan 
erori zela zirudien, baina jokalari kopurua ez da murriztu. Kontrara, biderkatu egin da. Aiaraldean maiz batzen dira 
elkarrekin aritzeko.

Laudioko Abastos plazaren alboan bildu hori dira zaleak. Aiaraldea.eus

133 kide daude 
Pokemon 
Aiaraldea 
whatsapp 
taldean. 
Bertatik 
zabaltzen 
dituzte 
hitzorduak

Jose Antonio Lopez eta Juan Lechadok (goiko argazkian) 61 eta 48 urte dituzte, hurrenez hurren, eta Pokemon Go-ren jokalari sutsuak dira. Aiaraldea.eus

ka aritzeko aukera. Hori baliatu-
ta, Niantic enpresak (jokoaren 
sortzaileak) gertakariak iragar-
tzen dituenean, jokalariek deial-
diak egiten dituzte batzeko eta 
elkarrekin helburuak betetzeko. 
Lopezek argitzen duen moduan: 

“Kondairazko Pokemon bat as-
katzen dutenean batzen gara. 
Jokalari bakarrak ezin du harra-
patu; hortaz, guztion artean egi-
teko elkartzen gara. Beste kasu 
batzuetan, balio handiko Poke-
mona agertzen da inguruan eta 
elkarrekin joaten gara guztiok 
lortzeko”.

Hitzorduak zabaltzeko “Poke-
mon Aiaraldea” whatsapp taldea 
osatu dute eta nahi duenak es-
katu diezaieke baimena sartze-
ko eta parte hartzeko. Orain 133 
kide daude, adin guztikoak eta 
herri ugarikoak -Urduña, Okon-
do, Luaiondo, Artziniega, Ares-
palditza, Amurrio, Orozko...-, eta 
etengabeko mugimendua dago; 
jokalari batzuek uzten badute, 
berriak sartzen dira berehala. 

“Jendea ezagutzeko parada 
ona da. Batzuetan kaletik noa 
eta ume batzuek agurtzen nau-
te badakitelako 'Uno de Laudio' 
jokalaria naizela. Beste batzue-
tan Juanekin geratzen naiz kafe 
bat hartzeko eta apur bat joka-
tzeko” erantsi du Lopezek.

Jokoaren mekanika
Pokemon Gok proposatzen 

duen funtzionamendua erraza 

da: ahalik eta Pokemon gehien 
harrapatu behar dira eta pun-
tuaketa gorena erdietsi behar da. 
Animalia birtual horien arrau-
tzak eklosionatzeko 2, 5 edo 7 ki-
lometroko ibilbideak bete behar 
dira. 

Hori ez ezik, Pokemonak ehi-
tzatzeko beharrezkoak dira bola 
batzuk ere eta horiek eskura-
tzeko “geltokietara” jo beharra 
dago. Oro har, leku horiek herri-
ko puntu esanguratsuetan dau-
de; historikoak edo adierazga-

rriak direlako. Gainera, Nianti-
cek “geltoki” berriak onartzen 
ditu, erabiltzaileek proposatu-
ta. “Laudion Ruperto Urkijoko 
monumentua, eliza edo graffi -
tiak dira” argitzen du Lopezek. 
“Gimnasioetan” aldiz, Pokemo-
nak sortzen dira, harrapatu ahal 
izateko.

Jokoaren interesa berritu eta 
pizteko, noizean behin disei-
nu berriak plazaratzen dituzte 
eta jadanik 500 Pokemon baino 
gehiago daude. Bost belaunaldi 

dira eta apurka-apurka egiten 
dituzte erronken bidez. Horrez 
gain, tokiko Pokemonak ere ba-
daude. Kasu horietan, bidaiarie-
kin ados jartzen dira jokalariak, 
beste lurralde batetik hona ekar-
tzeko eta partekatzeko.

Jokoaren onurak
Lechadok eta Lopezek argi 

dute Pokemon Go joko hutsa 
dela, baina ohitura osasunga-
rriak sustatzen dituela uste 
dute: “Kalera atera behar zara 

Juan Lechado 
laudioarrak 
15.000 
kilometro baino 
gehiago egin 
ditu jokatzen

Abuztuan 1.000 
milioi deskarga 
izan zituen 
aplikazioak 
eta eskualdea 
horren isla 
da, gero eta 
jende gehiago 
sartzen baita 
buru-belarri 
jokatzera. 
Gainera, 
adinak ez 
dauka inolako 
garrantzirik

Amurrio, Laudio, Ugao eta Bilboko saltokietan egin dituzte lanuzteak azken asteetan, eta gehiago egiteko asmoa dute beharginek. Aiaraldea.eus

2016ko urriaren amaierako erreportajean esan ge-
nuen “bukatzear dagoen udako sukarra” zela Pokemon 
GO, eta zati batean behintzat arrazoia genuen. Izan ere, 
hasierako shouffle hori hilabete gutxiren buruan hustu 
zen. Ez ordea guztiz.

Oraindik ere gure kaleetan Pokemon Go jokalariak 
ikus ditzakegu han eta hemen bueltaka mugikorrari so, 
munstro txikien ehizan. Gazteak dira ikusiko dituzuen 
gehienak, baina ez denak. Gazte izandako batzuk ere 
ibiltzen dira, baina hauek nahiago izaten dute gauez 
jolastu. Lotsa eta aurreiritziengatik? Laneko eta etxeko 
ordutegiarekin bateragarri izateko? Auskalo. Baina, ilu-
nabar aldera jokoaren puntu esanguratsu batzuetara 
hurbilduz gero, jokalari taldeak aurkituko dituzu iturri, 
edota eskulturaren baten bueltan mugikorrarekin jo eta 
ke.

Kontua da, jokalari masa minimo bat lortu duela 
jokoak eta azken aldian argitaratu dituzten berrikun-
tzekin, jarraitzaile andana bat mantentzea lortu dute-
la. Kostata, baina Niantic-eko garatzaileek ikusi zuten, 
nahiz eta Pokemon unibertsoaren aterkipean egindako 
aplikazio bat izan, marka eta izena baino zerbait gehia-
go behar dituela jokalarien artean gustagarri izaten ja-
rraitzeko. 

Egia da, jokatzeko modu berri bat bezala saldu zute-
la, errealitate areagotua eta geolokalizazioa moduko 
elementuak normalizatu zituztela, nahiz eta Pokemon 
Go ez zen honelako teknologiak integratu zituen lehen 
jokoa izan. Eta teknologikoki zerbait berria zela erakus-
teak, jokalari ikaragarri pila gerturatu zituen, baina, 
jokoaren mekanika oso errepikakorra zen, eta horrekin 
batera akats askorekin argitaratu izanak bere faktura 
pasa zion.

Berandu, baina akats teknikoak konpontzeaz gain, jo-
kalarien artean Pokemonak pasatzeko aukera, Pokemon 
aniztasun gehiago aurkitzeko modua eta bestelakoak 
sartu dituzte berrikuntza gisa. Etengabeko berrikuntza 
ezinbestekoa izango du beste hainbat urtetan manten-
du nahi badute.

GAME ERAUNTSIA

URTZI ODRIOZOLA

Pokemon GO ez da 
desagertu oraindik

ibiltzera. Gu erretiratuak gau-
de eta obrak ikusten edo taber-
nan alkohola edaten aritu or-
dez, nahiago dugu jokatzea eta 
paseatzea. Ez diogu kalterik egi-
ten inori, guztiz kontrakoa, “gel-
tokien” bitartez zure herriko eta 
inguruko aberastasun kulturala 
ezagutu dezakezu eta. Gainera, 
noizbait aspertzen bagara, utzi-
ko dugu eta listo”.

Pokemonen fenomenoa
Jende askorentzat Pokemon 

(Pocket Monsters hitzen batura) 
marrazki bizidunen bidez egin 
zen ospetsu. Berez, Euskal He-
rrian ikusteko aukera izan bai-

no lehen, Pokemonek zoritxa-
rreko ospea lortu zuen mun-
du osoan telesailaren atal batek 
600 ume baino gehiagorengan 
krisialdi epileptikoak eragin zi-
tuelako koloreen aldaketa azka-
rraren ondorioz. 

Edonola ere, "Pokemon" kon-
tzeptua hori baino lehenago ga-
ratu zuten, Game Boy bideokon-
tsolan agertu baitzen lehenen-
go aldiz. Denboraren poderioz, 
Ash, Pikachu, Brock edota Team 
Rocketaren abenturak pop kul-
turaren ikur bilakatu dira. Ho-
rren adierazle da sakelako jo-
koak izan duen deskarga kopu-
rua. 

Jokoak ohitura 
osasungarriak 
bultzatzen 
dituela 
defendatzen 
dute zaleek

Testua Txabi

Alvarado Bañares

80. eta 90. hamarkadak oso 
oparoak izan ziren Euskal Herrian 
musika sorkuntzari dagokionez. 
Urduña ez zen salbuespena izan. 
Musika talde andana eratu zen 
hirian bi hamarkada horietan, 
gerora mantendu den ondare 
kultural bat sortuaz. 

Hori izan zuten hizpide iragan 
urriaren 24an Urduñako Alon-
degian antolatutako mahaingu-
ruan. Adratan elkarteak koordi-
natu zuen solasaldia, Liborio 
kolektiboarekin batera, Europa-
ko Ondare Jardunaldien barruan. 
“Guztiok dakigu Urduñan onda-
re musikal handia dagoela, tra-
dizio handikoa”, azaldu zuten 
elkarteko kideek saioaren hasie-
ran, “1561. urtekoa da lehen erre-
ferentzia.Urte horretako doku-
mentu batean agertzen da dan-
bolin-jotzailearen fi gura. Ez dago 
lehenagoko erreferentziarik, sute 
batek hiriko dokumentuak sun-
tsitu zituelako”.Urduñako musi-
ka bandaren bilakaera ere aipatu 
zuten Adrataneko kideek, hiriko 
abesbatzarekin eta musika erli-
jiosoaren presentziarekin batera. 
“Baina ezin dugu ahaztu gabe 
utzi egon den musika ludikoa, 
bakarlari eta taldeek sortua”, gai-
neratu zuten, “80. hamarkadaren 
erdialdean agertu zen musika 
hori. Aurretik zetozen dinami-
kekin apurtu zuen mugimendu 
hark, bide berri bat eraikiz”. 

La Depre, "infl exio puntua"
Sarrera horren ostean eman 

zieten paso mahainguruko sei 
partaideei. Urduñako musikariak 
ziren seiak, hainbat belaunaldi-
takoak. La Depre taldearen bideo 
bat proiektatu zuten lehenbizi, 
talde hura izan baitzen Urduña-
ko musikagintzan "infl exio pun-
tua" eragin zuena. Hiriko lehen 
punk taldea izan zela esan dai-
teke. Abesti azkarrak plazaratzen 
zituzten, Urduñari zein garaiko 

egoera sozial eta politikoari lotu-
tako letra labur eta bortitzekin. 
"1984-1987. urteen artean aritu 
ziren jotzen", oroitu zuen talde-
ko kide izandako Javi Peña 'Toro'k.  
Garai latzak izan zirela nabar-
mendu zuen musikariak: “Ez 
zegoen entseatzeko tokirik. 15 
urte nituen jotzen hasi nintze-
nean, eta gainontzeko taldekideek 
ni baino 9 urte gehiago zituzten, 
zoramen hutsa zen”. Hiriko lehen 
punk jaialdiak ere garai horretan 
antolatu ziren. “Holanda eta Ita-
liako jendea zetorren kontzertuak 
eskaintzera, Laudiotik igaro 
ostean". 

La Depreren ostean talde segi-
da luzea etorri zen. "La Mina 
Liborio izan zen horietako bat, 
La Depre baino apur bat xamu-
rragoa zen", azaldu zuten sola-
saldian, "hortik aurrera 38 urte-
tan kontaezin ahala talde sortu 
dira, bakoitza bere izaera pro-

pioarekin”.

Bigarren belaunaldia
90. hamarkada ere oparoa izan 

zela nabarmendu zuten mahain-
guruan. Aratxu Oiarzabal Rebe-
lion taldeko abeslaria zen, eta  
Aduanan entseatzen zuten, erai-
kin hori oraindik berritu gabe 
zegoenean. “Ni mutilen talde 
batean jotzen hasi nintzen Lau-
dioko skuatean, Ira zuen izena. 
Eraikin hura desalojatu zutenean 
Urduñara mugitu ginen, Adua-
nako lokaletara, eta horrela sor-
tu zen Rebelion taldea, hainbat 
emakumeren artean". Garai har-
tan emakumezko erreferente 
gutxi  zeudela oroitu du Oiarza-
balek, "atzerrikoak ziren gehienak, 
eskualdean ez zegoen bat bera 
ere ez. Ni heavya nintzen, eta nire 
taldekideak oso punkiak. Gure 
letrak oso erradikalak ziren". 

Sobrino Sobrado, La Cabaña de 
Bixente, Kilkerrak... makina bat 
talde eratu ziren beranduago. 
2006-2009. urteen artean loral-
di berri bat jazo zen. "2006an 
gazte asanbladak merkatu pla-
zako toki guztiak okupatu zituen 
eta gaztetxe bilakatu zuen erai-
kina", oroitu du Eriz Perezek, 
"entsegu lokalak egin ziren eta 
bi talde sortu ziren: Eskremento 
eta Vomitando al personal. La 
Depreren garaiko ispiritua man-

La Depre 
taldeak infl exio 
puntua eragin 
zuen Urduñako 
musikagintzan 
1984-1987 
urteen artean

1561. urtekoa 
da Urduñako 
musikaren 
lehen 
erreferentzia, 
urte horretako 
dokumentu 
batean 
agertzen da 
danbolin-
jotzailearen 
fi gura

“Musikaren 
hiria” mapan 
jartzen

Sobrino Sobrado taldeak jo zuen mahainguruaren ostean. Behean, La Depre eta La Mina Liborio taldeen argazkiak. Aiaraldea.eus eta Chechu Mingo

tentzen zuten biek". 
Alex Del Campo nerabea zen 

garai hartan. "Nire  adineko guz-
tiok entzuten genuen punka. 
2013. urtean 30.06 taldea sortu 
genuen lagun batzuen artean, 
gero Etenik Ez etorri zen eta, 
amaitzeko, Voltium". Gitarra 
jotzen du Del Campok talde horre-
tan, eta Javi Peña 'Toro' du bide-
lagun, baxuarekin. Urduñako 
lehen eta azken belaunaldiak, 
talde berean jotzen. “Ni gaztetan 
GBH entzuten nuen eta aurten-
go Otxomaioetan eurekin jotze-
ko aukera izan dugu”, aipatu zuen 
Peñak solasaldian.

Gaur egungo egoera
Gaur egungo egoerari dago-

kionez, ikuspegi ezezkorragoa 
plazaratu zuten mahainguruko 
kide gehienek. "20 urtetik behe-
rako gazteek ez dute rockaz ezer 
jakin nahi", ziurtatu zuen Aratxu 
Oiarzabalek. “Guk ate bati ostikoa 
eman behar izan genion jo ahal 
izateko, eta orain ez da halakorik 
egin behar, gehitu zuen Javi Peñak. 
“Garai hau da orain arte bizi izan 
dudan geldiena. Inoiz baino kon-
tzertu gutxiago egiten dira eta 
inoiz baino jende gutxiago doa 
emanaldietara”, salatu zuen Kepa 
Calvok. Eriz Perez, aldiz, baiko-
rrago agertu zen: "“Salbuespenak 
daude. Urduñak oasis txiki bat 
izaten jarraitzen du. Udal igeri-
lekuetako kontzertuen edo poteo 
musikatuaren harreraizugarria 
da oraindik". 

"Musikaren hiriburua"
Gauzak hala, hiriko ondare 

musikala balioan jartzeko beha-
rra nabarmendu zuten mahain-
guruan. “Askotan ez gara kontu-
ratzen hemen daukagunaz kan-
poko batek esaten digun arte", 
nabarmendu zuen Iñigo Arriza-
balagak, "Konpadres muertos 
talde mexikarreko kideak lehen 
aldiz etorri zirenean aipatu zuten 
hau 'musikaren hiria' dela, eta 
egiada. Nik behintzat ikasten 
jarraitzen du entsegu bakoitzean". 

Gaur egungo 
egoerari 
dagokionez, 
ikuspegi 
ezezkorragoa 
dute 
mahainguruan 
parte hartu 
zuten kide 
gehienek

Bonaparte Printzearen 
esanetan, 1857an eus-
karaz predikatzen ari 

ziren misiolariak Baranbion eta 
1860an euskara bizi-bizirik ze-
goen herri honetan. A. Kanpio-
nek 1884an euskara nagusi zela 
herrian adierazi zuen. 1970eko 
hamarkadan, Federico Barre-
nengoak azken baranbioar eus-
kaldunak ezagutu eta elkarriz-
ketatu zituen, XIX. mendeko az-
ken urteetan jaiotakoak. Batez 
ere, Intxutaspe auzoan jaioak 
ziren, Baranbioko euskararen 
azken gotorlekua dirudien le-
kuan. Horietariko batek adiera-
zi zuenez, ezkondu arte (1920an 
gutxi gorabehera), euskaraz 
mintzatzen ziren guztiak eta 
euskaraz egiten zen otoitz Ga-
rrastatxuko santutegian. Testi-
gantza hauek nahiko ezagunak 
dira eta erraz aurki ditzakegu 
bibliografian. 

Baina orain arte ez zaio arre-
ta handirik jarri Manuel Lekuo-
nak esandakoari, nahiz eta oso 
informazio interesgarria utzi 
zigun bere garaian, 1934. urtean 
hain zuzen. Bere hitzetan, urte 
horretan, Baranbion “amar bat 
baserri besterik ez dira euskal-
dun”; baina esanguratsuagoa 
da hurrengo urtean esanda-
koa, hau da, etorkinen etxeetan 
baino ez zela euskaraz egiten, 
Orozkotik, Dimatik eta Igorre-
tik joandakoenetan. Bertokoek, 
“erabiltzen ez duten arren, ogei-
ta amabost urtetik gorakoetan 
%95ek ba'dakite, ederki egite-
ko eran jakin ere. Ogeita boste-
tatik ogeita amabost artekoe-
tan %50ek trakets xamar egi-
ten dutela ezik: ez bait-dute oi-
turarik. Emendik bera amabost 
urte arte %15ek aditu bai baño 
itz egin ez. Gañerakoak ez itz 
egin, ez aditu. Berdin kalean 
eta basè rian”. 

Ondorioz, Lekuonaren arabe-
ra, 1900. urtea baino lehen jaio-

tako ia guztiek zekiten euska-
raz; 1900 eta 1910. artean jaio-
tako erdiak ulertzeko eta pixka 
bat hitz egiteko gai ziren. Gure 
ustez, lehen eskuko informa-
zioa izan zuen Lekuonak, datu 
horiek guk Bilboko errolda-
tik hartu ditugunekin bat da-
tozelako. 1920. urteko errolda-
ko datuek ziurtatzen dute eus-
kara 1890era arte nagusi izan 
zela eta harrezkero etorri zela 
hizkuntzaren beherakada. Di-
rudienez, nahiko bat-batekoa 
izan zen aldaketa Baranbion, 
auzo eta baserri batzuetan lu-
zaroago iraun bazuen ere. 

Bilbon, 1920. urtean, 83 baran-
bioar zeuden; 54 (%65,6) euskal-
dunak ziren. Erdaldunei dago-

kienez, adin guztietakoak ziren 
baina kasu batzuk susmaga-
rri samarrak iruditzen zaizki-
gu eta zalantzan jartzen ditu-
gu. Adibidez, ez dugu uste bi-
kote gipuzkoar baten  semeak, 
1855ean jaioak, euskararik ez 
jakitea oso arrunta izango ze-
nik Baranbion. Gure ustez, po-
sible da Bilbon urte asko eman 
eta gero hizkuntza ahaztu iza-
na edo trakets aritzea eta, ho-
rregatik, ez zekiela esatea; bes-
talde, agian, euskarari buruzko 
aurreiritziekin lotuta egon zi-

tekeen euskalduntasuna uka-
tzea. Gainera, bere emazte ba-
ranbioarra erdaldun bezala 
sailkatu zen ere. 

Laudion ez bezala, aurkitutako 
anai-arrebak euskaldunak edo 
erdaldunak ziren guztiak, bi ka-
sutan izan ezik, nahiko susma-
garriak direnak gainera. Lehe-
na, Urrutia Ilarramendi ahiz-
pen kasua: Petra, 56 urtekoa eta  

euskalduna, baina Francisca, 58 
urtekoa eta erdalduna. Bigarre-
na, Muguruza Cendegui anai-
arreben kasua: Leandrok (32 
urte) bazekien baina Martinek 
(24) eta Damianak (41) ez. Hala 
ere, hauek erroldan baranbioar 
moduan agertu arren, Astobi-
tzan eta Inoson jaio eta hazi zi-
ren. Baina inguru horretaz hu-
rrengo batean hitz egingo dugu. 

AKETZA MERINO
Historialaria

kultura HISTORIAREN 
ISTORIOAK

Aiaraldeko euskararen historia
VI. Atala: Euskararen

galera Baranbion

rudienez, nahiko bat-batekoa 
izan zen aldaketa Baranbion, 
auzo eta baserri batzuetan lu-
zaroago iraun bazuen ere. 

Bilbon, 1920. urtean, 83 baran-
bioar zeuden; 54 (%65,6) euskal-
dunak ziren. Erdaldunei dago-

rregatik, ez zekiela esatea; bes-
talde, agian, euskarari buruzko 
aurreiritziekin lotuta egon zi-



e s te t i k a  g i d a

Negua garai hobezina da es-
tetika tratamenduak egite-
ko, hainbat arrazoiengatik.  
Alde batetik, eguzkiak ez du aza-
lean horrenbeste eragiten. Beste-
tik, tratamenduaren osteko era-
gozpenak hotzarekin beroare-
kin baino hobeto jasaten dira. 
Hainbat tratamendu daude ne-
guan egiteko aproposak direnak. 
IPL (Intensed Pulsed Light) da ho-
rietako bat. Estresak, eguzkiak eta 
aireko toxkikoek azalean eragin-
dako kalteak kentzean datza pro-
zesu hori. Peeling kimikoa da bes-
te tratamendu posible bat, azala 
berriz hidratatzeko balio duena.

Izan ere,  berebizikoa da azala 
zaintzea. Udan eguzkiaren UVA 
izpi asko jasotzen ditugu, eta irra-
diazio ultrabioleta horrek eragina 
dauka azalean eta ilean. 

Neguan, aldiz, tenperatura al-
daketek eta hotzak zein berogai-
luek eragindako deshidratazioek 
kalteak sortu ahal dituzte. Horre-
gatik, garrantzitsua da azala hi-
dratatua mantentzea, dermatosi 
motaren bat (dermatitis atopikoa, 
psoriasia...)duten pertsonen ka-
suan. Emoliente bat baliatu dai-
teke hidratazio hori bermatzeko. 

Dutxan ura muturreko tenpe-
raturetan ez jartzea ere aholka-
tzen dute adituek. Ur oso hotz edo 
oso beroa jarri ordez, erdibideko 
tenperatura bat jartzea gomenda-
tzen dute, epela. 

Eguzkiari dagokionez, komeni-
garria izan daiteke eguzkitako be-
taurrekoak erabiltzea, are gehia-
go elurra egiten duen kasuetan. 

Elikadura ere zaindu behar da. C 
bitamina eta antioxidatzaileak 
kontsumitzea gomendatzen dute 
adituek, eta egunean 1,5-2 litro ur 
edatea.  

Horrez gain, akne kasuak ugari-
tu egiten dira neguan. Hori prebe-
nitzeko hainbat gomendio ema-
ten dituzte adituek: prozesatuta-
ko jakiak barazkiengatik aldatzea, 
ur asko edatea, xaboia beharrez-
koa denean soilik erabiltzea eta 
jakiei sodio bikarbonatoa gehi-
tzea (baina ez gehiegi, kantitate 
handian azala lehortu dezakee-
lako). 

Ilea zaintzea
Ilea zaintzea ere komenigarria 

da neguan. Berogailuek eta txa-
marrek sortutako beroak ileen 
kutikulak kaltetu ditzakete. Ho-
rren aurrean, olioen bidezko tra-
tamenduek kalte hori prebeni-
tu dezakete. Ilea kizkurtzea da 
neguan gertatu daitekeen bes-
te fenomeno bat, aterki eta txa-
noek elektrizitate estatikoa sor-
tu dezaketelako. Zorionez, ba-
daude hori prebenitzeko ba-
liatu daitezkeen produktuak. 
Hezetasun falta ere kaltegarria 
izan daiteke, zahia agertzea era-
gin dezakeelako. Horregatik, ilea-
ren hidratazioa bermatzea go-
mendatzen dute adituek, mas-
karillak baliatuta.  

Aipatutako gomendioetako 
asko etxean egin daitezke. Beste 
batzuetarako, aldiz, komeniga-
rria izan daiteke eskualdeko es-
tetika zentro batera jotzea. 

Adituek diote negua dela tratamendu estetikoak egiteko 
garairik onena. Horretan aritzen diran profesional ugari daude 
eskualdean. Horrez gain, azala eta ilea zaintzea komeni da, 

neguko klimak  eta tenperatura aldaketa bortitzek hainbat 
kalte eragin ditzaketelako. Horren aurrean, hidratazioa eta 
elikadura osasuntsua mantentzea da funtsezkoena. 

Negua, tratamendu estetikoak 
egiteko garairik onena

Negua garai 
hobezina da 
zenbait estetika 
tratamendu 
egiteko. 
Horrez gain, 
komenigarria 
da ilearen 
eta azalaren 
egoerari 
erreparatzea, 
urteko garai 
honetan 
gertatu 
daitezkeen 
hainbat gaitz 
prebenitzeko

Azarotik otsailera arteko 
egitaraua aurkeztu du 
Burubio Kultur Elkarteak

Testua 
Txabi Alvarado Bañares

Inoiz baino indartsuago hasi 
zuen ikasturtea Burubiok, Berri 
Txarrak taldeak Amurrioko kul-
tur elkartearen oholtzan eman 
baitzion hasiera Beude birari. 
"Kontzertu horrek oihartzun 
handia suposatu zuen gure-
tzat", azaldu zuen elkarteko ki-
dea den Egoitz Palaciosek, bai-
na nabarmendu zuen Burubio 
“hori baino askoz gehiago” dela. 

Eta bada. Hori argi ikusi dai-
teke datozen hilabeteetara-
ko prestatu dituzten emanal-

diei erreparatuta. Iragan as-
teburuan Lukiek eta Mocker's 
taldeak igo ziren Burubiko 
oholtzara. Datorren azaroa-
ren 15ean, aldiz, Empty Files 
eta Sega Sound Killers taldeen 
txanda izango da.

Abenduan ere eskainiko di-
tuzte kontzertuak. 13an Goiatz 
Dutto musikari laudioarraren 
Moonshine Wagon taldeak joko 
du. 20an, aldiz, metal doinuek 
hartuko dute aretoa, Eraso! eta 
Eratu taldeen eskutik. Urtarri-
laren 24an oraindik iragartze-
ke dagoen talde batek joko du. 
Amaitzeko, otsailaren 8an Ga-

rilak 26 taldeak eskainiko du 
kontzertua, eta handik bi aste-
ra (22an) Burubio Splash jaial-
diaren bigarren edizioa egin-
go dute.

Entsegu lokalak
Kontzertu aretoaz gain, musi-

ka taldeentzako entsegu lokalak 
ere kudeatzen ditu Burubiok. 
Iragarri dutenez, lokal horieta-
ko bat libre geratu da. “Alokatze-
ko interesa duenak burubioke@
gmail.com helbidera idatzi de-
zake informazio gehiago jaso-
tzeko”, jakinarazi dute elkarte-
ko kideek. 

Moonshine Wagon taldea igoko da kultur elkartearen oholtzara datorren abenduaren 13an. Dena Flows

“No eres de Orduña si no” Facebook 
taldea itxi du kudeatzaileak, 
mehatxuak jaso ostean

Testua 
Aitor Aspuru Saez

"No eres de Orduña si no" ize-
neko Facebook taldea itxita 
egongo da behin-behinean. Ho-
rrela jakinarazi du bere kudea-
tzailea den Aitor Martinezek.

Urduñarrak azaldu du meha-
txuak jaso dituela eta, hori dela 
eta, hausnartu behar duela zein 
izan behar den taldearen kudea-
keta eredua, horrelakorik berri-
ro gertatu ez dadin.

Izan ere, Martinezek zabaldu 
du zenbait erabiltzaileren meha-
txuak jaso dituela euren argi-
talpenak ezabatzeagatik. 7 urte 

igaro dira taldea sortu zuenetik 
eta bolada horretan irainak eta 
mespretxuak ere pairatu ditue-
la adierazi du urduñarrak.

Horregatik guztiagatik, sor-
tzaileak erabaki du Facebook 
taldea ixtea, konponbidea bila-
tu bitartean. 

Filma laburren rallya 
egingo dute Orozkon 
azaroaren 30ean

Testua 
Txabi Alvarado Bañares

Abian dago Orozkoko Labur-
metrai Lehiaketaren IV. edizioa. 
Aurtengo edizioa berezia izan-
go da, “rallya” antolatuko baitu-
te azaroaren 30ean. Parte har-
tzaileek goizeko bederatzietan 
eman beharko dute izena Supe-
laur elkartearen lokalean. Ondo-
ren, arratsaldeko seiak arte izan-
go dute tartea lanak grabatu eta 
aurkezteko. 

Bi baldintza bete beharko di-
tuzte bideoek: 3 minutuko irau-
pena izatea gehien jota, eta euska-
raz grabatuak egotea edo euska-
razko azpitituluak izatea. “Parte 
hartzaile bakoitzak bere grabake-
ta tresna propioak eraman behar-
ko ditu, baina antolakuntzatik wi-
fia eta jatekoa eskainiko ditugu”, 
jakinarazi dute Supelaurreko ki-
deek. Elkarte horrek antolatu du 
egitasmoa, Orozkoko Udalarekin 
elkarlanean.

Ohiko lehiaketa
Rallyaz gain, film laburren ohi-

ko lehiaketa egingo dute. Supe-

laur.kt@gmail.com helbidera bi-
dali beharko dira bideoak, aza-
roaren 30a baino lehen. Lanek 10 
minutuko iraupena izan ahalko 
dute gehienez eta, rallyan bezala, 
euskaraz grabatuak egon beharko 
dira edo euskarazko azpitituluak 
izan beharko dituzte.

Sariak
Azaroaren 30ean bertan proiek-

tatuko dira pelikula guztiak, 
19:00etan Donibane Aretoan. 
250 euroko hiru sari egongo dira: 
rallyko film onenarena, lehiake-
tako pelikula onenarena eta pu-
blikoarena.

“Pizgarria”
Film laburren lehiaketa antola-

tzen dute laugarren aldia izango 
da aurtengoa. “Lehen edizioak ha-
rrera oso ona izan zuen, herrian 
eginiko hainbat pelikula aurkez-
tu baitziren”, oroitu dute Supe-
laur elkarteko kideek, baina ai-
tortu dute hurrengo bi edizioe-
tan “beherakada” egon dela. Ho-
rregatik erabaki dute ekimenari 
buelta bat eman eta rallya “pizga-
rri” moduan txertatzea.

Piano taupadak 
ikuskizunaren bideoa 
Aiaraldea.eus atarian 
osorik ikusgai

Testua 
Txabi Alvarado Bañares

Iragan irailaren 29an eskaini 
zuen Izaskun del Cerro musika-
ri urduñarrak "Piano taupadak" 
ikuskizuna Amurrio Antzokian, 

eskualdeko hainbat sortzailere-
kin elkarlanean. Emanaldi bere-
zi hori bideoz jaso zuen Aiaral-
dea hedabideak, eta iragan aste-
lehenean sareratu zen Aiaraldea.
eus atarian. Bertan ikusi daiteke 
osorik. 

Amurrio Antzokian eskaini zuten emanaldia. Aiaraldea.eus

Itxita dago Facebook taldea. No eres de Orduña si no

kultura

Testua Julen Solaun Martinez 
Argazkia Caché Fotografi a

Nolatan aukeratu zintuzten fi lma grabatzeko?
Filmaketa Gasteizen izan zen. Zuzendariak paper 

horretarako aberaskumeak behar zituen, pixka bat 
galantak. Orduan, ni nagoen modelo agentziara joan 
ziren, jende bila. Nik, pelikularen parte izan nahi nuenez, 
curriculuma bidali nuen; jende asko zegoen. Ez dakit 
kantitatea zehatz-mehatz, baina 300 pertsona inguru 
geunden. Ez nuen inodik inora espero deitzea. Astebetera 
dei bat jaso nuen paper nahiko garrantzitsua interpretatzeko.

Nolakoa izan zen filmaketa batean egotearen 
esperientzia?

Patxi Urkijoren fi lm batean aritu nintzen, baina hau 
handiagoa izan zen. Izugarria da, jende gehiago dago 
kameratik kanpo barruan baino! Zoramena da.

Zenbat egun egon zineten?
Gasteizen zazpi edo zortzi egun, askoz jota. Gero, 

Madrilen beste bi egun igaro genituen. Gau bat eta bi 
egun. Ostatua ordaindu zidaten, denetarik.

Belen Rueda, Javier Rey eta Aura Garridorekin batera 
egon zinen. Zer ikasi zenuen horrelako jendearekin 
batera lan egiten?

Oso klase altukoak dira, ez dakit nola azaldu. Haiek 
badakite zuk badakizula eurak nortzuk diren, badakite 
ezagutzen dituzula. Kontua da haietako batzuek haien 
burua serioegi hartzen dutela, baina beste batzuk umilagoak 
dira. Hoberen, Itziar Ituñorekin moldatu nintzen, 

Basaurikoa da eta euskaraz eta guzti hitz egin genuen. 
Besteekin, nahiz eta jatorrak izan, tratu gutxiago izan 
nuen.

Pelikulaz aparte, zer egin ohi duzu modelo agentzian?
Desfi leak egiten ditut batez ere, hoberen moldatzen 

naizen arloa baita. Gero, marken arabera, argazkigintza 
ere egiten dut, baina ibiltokia nahiago dut. Jende 
famatuarekin desfi latu dut bertan: Teresa Helbig, Alicia 
Rueda, Santos Costura... Asko daude, nazioartean ere 
garrantzitsuak direnak.

Zer maiztasunarekin desfi latzen duzu?
Urtean bi desfi le handi egiten ditut: udazken-negukoa 

eta udaberri-udakoa. Agentziaren partetik, bi horiek 
bakarrik dira. Baina gero, jendeak gogoko bazaitu eta 
zure kontaktuen arabera, bizimodua ateratzen duzu. 
Norbaitek zurekin argazki saio bat egin nahi badu, eta 
ados bazaude, egiten duzu; nahiz eta negua izan.

Zeintzuk dira zure betebeharrak agentzian mantendu 
ahal izateko?

Bat ere ez. Noizbehinka, zer edo zer puntuala egin nahi 
duzun galdetzen dizute. Esaterako, datorren astean 
desfi le bat daukat Bilbon eta beste bat Donostian, baina 
bi egun solte dira bakarrik. Hilero abisatzen dizute zerbait 
badago, eta egitea interesatuko litzaizukeen galdetzen 
dizute.

Agentziarekin zer nolako asmoak dituzu etorkizunera 
begira?

Momentuz haiekin jarraitu nahi dut. Nazioartean ere 

mugitu naiz, Dubai eta Indian egon naiz. Orain are 
urrunago joateko esan didate, baina horretarako oso 
bideratuta egon behar zara. Gutxienez hiru hilabeterako 
bidaia da, eta hiru hilabete denbora asko da, batez ere, 
nire kasuan bezala, ikasketak badituzu, edo beste edonolako 
bizitza baduzu: nik, adibidez, zaldi bat daukat. Mantendu 
beharra dago.

Nolakoa izan zen zure esperientzia Indian?
Oso gogorra. Hiru hilabeteko kontratua nuen, baina 

bigarren edo hirugarren astean gaixotasun bat hartu 
nuen eta medikuak etxera bidali ninduen. Oso txarto 
nengoen.

Han zer motatako lana zenuten?
Castingetara joan behar nintzen egunero. Hautatzen 

bazintuzten, Amazon edo AliExpress bezalako enpresen 
katalogoetan hartzen zenuen parte. Jende asko ezagutu 
nuen han, ukrainarrak, errusiarrak...

Zer motatako giroa aurkitu zenuen castingetan 
modeloen artean?

Hasieran nahiko gogorra egin zitzaidan. Txarto begiratzen 
zidan baten bat zegoen, ni haien gainetik egotearen 
beldur ziren. Keinu itsusi asko egiten zituzten, baina 
orain badakit norekin moldatzen naizen eta norekin ez. 
Nazioartean, hobeto. Azken fi nean, haiek zure familia 
bihurtzen dira, egunero ikusten dituzunak direlako.

Esperientzia errepikatu nahi izango duzu?
Indiakoa ez. Milanera joateko ere esan didate, eta 

baliteke animatzea. Europa da, urrunago ez naiz joango.

“Izugarria izan zen 
‘El silencio de la 

ciudad blanca’ fi lmean 
parte hartzea”

ANA CALLEJAk (Laudio, 1997) AGERPEN TXIKI BAT EGIN DU ZINEMAN ESTREINATU 

BERRI DEN EL SILENCIO DE LA CIUDAD BLANCA FILMEAN. GAINERA, HAINBAT 

IBILTOKITAN DESFILATU DU, ETA DUBAI ETA INDIAN EGON DA MODELO LANETAN, 

Testua 
Txabi Alvarado Bañares

Amurrion hasi eta Laudioko Er-
mualden amaituko da Euskal He-
rriko Itzuliaren datorren urteko 
edizioaren bigarren etapa, Radio-
Llodio hedabideak aditzera eman 
duenez. Iturri horren arabera, api-
rilaren 7an burutuko da lasterke-
ta hori. Txirrindulariek 3 kilome-
troko luzera eta %11tik gorako des-

nibela duten aldapei egin beharko 
diete aurre. 

Amaiera, Bilbon
RadioLlodiok jakinarazi due-

nez, bi bilera egin dituzte dagoe-
neko Laudioko Udalaren, Laudioar 
Txirrindulari Elkartearen eta Itzu-
liaren antolatzaileen artean. Ei-
barren hasiko da datorren urteko 
norgehiagoka. Amaiera, aldiz, Bil-
bon izango da.

TXIRRINDULARITZA

Ermualden 
amaituko da Euskal 
Herriko Itzuliaren 
bigarren etapa

Badirudi Euskal Herriko Itzulia gurera datorrela. 2016an 
Garrastatxu bisitatu zuen eta 2020an Ermuko Andra Mari 
bisitatuko du, azken urteetan txirrindularitzan hain modan 
jarri diren mendate formatua jarraituz, aldats beldurga-
rriez betetako igoera bat. Horrelakoak gurean soberan, ale-
gia. 

EHko Itzuliko helburu nabarmenetako bat munduko txi-
rrindulari hoberenak gure errepideetara ekartzea eta gure 
herriak dituen parajeak munduari erakustea da. Txirrin-
dulari eta taldeko langile gehienek Euskal Herrira etortzea 
maite dute, zaleek lasterketa bizitzeko duten modua, pasio 
eta ilusioa, munduko leku gutxitan topatzen diren ezauga-
rriak aurkitzen dituzte hemen. Hori bai, irakasgaia ondo 
ikasita dakarte eta hemen ondo jaten dela bai, baina zira 
eta aterkia ekarri behar direla ere badakite.

Euskal txirrindulariei denboraldi hasieran zein lasterke-
tetan egon nahi duten galdetzen diezunean, guztiek etxeko 
lasterketa markatzen dute lehen aukeren artean. Herri txi-
kia gara baina euskal txirrindulari asko dugu lehen maila-
ko pelotoian, emaitza bikainekin. Lorpen honen erru handia 
era eskuzabalean lan egin duen eta egiten jarraitzen duen 
pertsona askorena da. Txirrindularitzan hasten ari diren 
gaztetxoekin astebururo herriz-herri, lasterketak antola-
tzen eta administrazioarekin borrokan dirua lortzeko. 

EHko Itzulia gure errepideetara bueltatzen denean Ermu-
ko Andra Marira, ez dira lasterketa ikustera igoko. Bidegu-
rutzeak babesten ikusiko dituzue, antolakuntzarekin elkar-
lanean, guztiok lasterketaz gozatu ahal izateko. Bejondeiela 
eta bide batez, munduan kokatzen gaituzten ekitaldiei bai, 
baina hori gurean eta guretik ahalbidetzen duen beste guz-
tiari ere bai. Ezinezkoa bata bestearen faltan.

ASTANA TALDEKO 
PRESTATZAILE FISIKOA

ARITZ ARBERAS 

Euskal Herriko itzulia
Ermualden

URDUÑAKO MENDI LASTERKETAREN HIRUGARREN EDIZIOA 
ANTOLATUKO DA AZAROAREN 10EAN. BERRIKUNTZA BEZALA, 
AURTEN EZ DA AURREKO BI EKITALDIETAN IZANDAKO MARATOIA 
ANTOLATUKO, ETA BI DISTANTZIA EZBERDIN IZANGO DIRA SOILIK. 
ANARTZ GONZALEZ PUEYO (URDUÑA, 1990) ANTOLATZAILEAK 
LASTERKETAREN NONDIK NORAKOAK KONTATU DITU.

“Oso proba indartsua izan dezakegu 
maratoian jartzen genituen indarrak 
lasterketara bideratzen baditugu”

Testua 
Julen Solaun Martinez

Mendi lasterketaren hiruga-
rren edizioa da aurten, baina 
ez da maratoirik ospatuko. Zer 
dela eta?

Bai. Esan bezala, hirugarren 
edizioa da bakarrik, eta orain arte 
guztiak izan dira haien artean ez-
berdinak. Hala ere, aurreko urtee-
tan ikasitakoarekin, probaren ka-
litatean salto bat eman nahi dugu 
aurten. Esaterako, pasa den urte-
ko lasterketa ertaina orain na-
gusia izango da. Uste dugu, ma-
ratoian jartzen genituen indar 
guztiak lasterketa motzago ba-
tean jartzen baditugu, lasterke-
ta oso indartsua egin dezakegula.

Hala ere, lasterketa laburra lu-
zatu duzue (iaz laburrenak 12,5 
kilometro zituen, eta aurten 18). 
Zergatik zirkuituaren birmolda-
keta hori?

Hiru lasterketa hiru ibilbidere-
kin antolatzeak arazoak sortzen 
zizkigun, batez ere lasterketan 
hainbatetan elkartzen zirelako; 
nahasmena sortzen zuen korri-
kalarien artean. 

Horregatik, aurtengo ibilbide 
laburrak nagusiaren lehenengo 

hamabi kilometroak eta azke-
nengo bost kilometro berberak 
egingo ditu.

Uda giroa egon da orain arte, 
baina badirudi eguraldi txarra 
datorrela. Nolako zirkuitua es-
pero duzue?

Hostoak erortzen hasi dira eta 
eguraldi kaskarrak lokatza sor-
tuko du. Horri daukagun ibilbi-
de magikoa gehitzen badiogu, es-
zenatoki ezin hobea izango dugu-
la uste dut.

Kirol mailari dagokionez, zer 
nolako ikuskizuna espero duzue 
aurten?

Pasa den urteekin alderatuta, 
aurten korrikalariak bi lasterke-
tetan bakarrik arituko direnez, 
lehia estuagoa espero dugu.

Partaideen artean faboritorik?
Baditugu, bai, baina ikusi 

beharko dugu. Mendian edozer 
gerta liteke eta helmugaraino hel-
du beharra dago.

Zer nolako eragina izango du 
partaidetzan maratoia ez ospa-
tzeak?

Oraindik goiz da edonolako ba-
loraziorik egiteko, lasterketa os-

patu ostean egin beharko ditugu. 
Hala ere, apustu handia izan zen 
maratoi batekin hastea, fruitu 
onak eman zizkigun. Baina iku-
siko dugu etorkizunak zer daka-
rren.

Prezioaren harira, zenbat par-
taide behar dituzue lasterketa-
ren errentagarritasuna berma-
tzeko?

Errentagarritasuna lortzeko 
formularik onena, partaideen 
gehienezko kopurua proba os-
patu baino hilabete bat lehena-
go beteta izatea da, eta oraindik 
ez dugu lortu. Udalaren diru-la-
guntzarik gabe ezinezkoa izango 
litzateke horrelako lasterketa bat 
antolatzea.

Aipatu bezala, hainbat era-
tan aldatu da lasterketa aurre-
ko urteekin konparatuta. Dato-
rren urterako planik duzue da-
goeneko?

Aurten Euskal Mendizale Fe-
derazioaren rankingeko partai-
deak izango gara. Hau da, aurre-
ko urteekin konparatuta ezber-
dina izango da proba eta, ondo-
rioz, lasterketa amaitu ostean ba-
lorazioa egin eta erabakiak hartu 
beharko ditugu. 

d
ia

Emakumezkoen futbol ligan historian zehar ez da 
inoiz grebarik egon. Orain, lehenengo hitzarmen kolek-
tiboa bultzatzeko helburua dela medio, azaroaren 16 eta 
17tik aurrera, jokalari profesionalak mugagabeko greba-
ri ekingo diote. Urte batean zehar onuragarriak izan ez 
diren 18 bilera izan ostean, Primera Iberdrola txapelketa 
osatzen duten jokalariek, grebara jotzea erabaki dute be-
raien eskubideak eta emakumezkoen futbolaren etorki-
zuna jokoan dagoelako.

Nahiz eta merituak egin, futbolista profesionalek ez 
dute langabeziaz gozatzen eta jokalari gehienen alderdi-
keria ez da %75era heltzen. Gezurra dirudi albistegietan 
daukaten protagonismoa eta azkenengo urtean lortu 
diren helburuak kontuan hartzen badira. Zoritxarrez, 
emakume jokalariek futbolaz bizitzeko zailtasun gehiegi 
aurkitzen dituzte.

Urriaren 28an egin zen bileran hitzarmen esangura-
tsuetara heldu ez zirenez, Madrilen urriak 22an propo-
satu zena aurrera eramatea erabaki zen. Kontuan hartu 
behar da, Madrilen ospatu zen bileran, 180 jokalarik har-
tu zutela parte eta horien %93a grebara joatearekin ados 
zegoela. Ainhoa Tirapu, Athletic Clubeko kapitaina eta 
AFE futbolarien elkarteko emakumeen batzordeko presi-
denteordea, izan zen bileraren bozeramailea. “Gure den-
boraren ehuneko ehunean gara futbol jokalariak”, azaldu 
zuen Iruñeko jokalariak. 

Pauso bat aurrera emateko momentua heldua da ema-
kume jokalarien eskubideak eta hurrengo belaunaldien 
etorkizuna jokoan daudelako. 

KAZETARIA

MAIDER LOPEZ ECHABE

Emakume jokalarien 
eskubideak eta hurrengo 
belaunaldien etorkizuna 

borrokatzen

kirola

MENDIA

Bihar amaitzen da igandean 
egingo den Gorobel Ibilaldian 
izena emateko epea

Testua 
Txabi Alvarado Bañares

Gorobel Ibilaldiaren XXXIII. edi-
zioa egingo dute datorren igan-
dean, azaroak 10. Baina izena ema-
teko epea bihar -osteguna- amai-
tuko da. Mendikolagunak.eus edo 
Zirkuitua.com atarietan egin dai-
teke inskripzioa. Mendi taldeko ki-
deek eta federatuek 6 euro ordain-
du beharko dituzte. Gainontze-
koek, aldiz, 9 euroren truke par-
te hartu ahal izango dute.

Hiru ibilbide
Hiru ibilbide egongo dira guzti-

ra. Bide luzeak 42 kilometro izan-
go ditu. Mendizaleak goizeko zaz-
pietan abiatuko dira Juan Urrutia 
plazatik eta Babio, Aro eta Tolo-
gorri zeharkatuko dituzte, bes-
teak beste.

Ibilbide ertaina 25 kilometro-
koa izango da. Parte hartzaileak 
autobusez joango dira 8:00etan 
Maroñoraino, eta Ungino, Esku-
txi, Goizale aterpea eta Belandia 
bisitatuko dituzte, besteak beste. 

Ibilbide txikia, aldiz, 10 kilometro-
koa izango da. Goizeko hamarre-
tan abiatuko da, eta Babio izango 
du helburu.

Argazki eta bideo lehiaketa
Antolatzaileek jakinarazi dute 

argazki eta bideo laburren lehia-
keta burutuko dutela ibilaldian 
zehar. Aiaraldea hedabideak, bere 
aldetik, ibilaldirako dortsal bat 
zozketatuko du ostiralean. Aia-
raldea.eus/zozketak atarian sar-
tuta parte hartu daiteke. 

Testua 
Txabi Alvarado Bañares

Emakumeentzako autodefen-
tsa ikastaroa egingo dute Amu-
rrioko Mugendo eskolan azaroa-
ren 23tik 26ra, Indarkeria Matxis-
taren  Kontrako Nazioarteko Egu-
na dela eta. “Bizitzan jazo daitez-
keen hainbat egoera planteatuko 
dira”, azaldu dute eskolako kideek, 
“teknika erraz eta eraginkorrak 
landuko dira, ez da aurretiazko 
inolako esperientziarik beharko”. 
Zehaztu dutenez, “eraso fisikoei 

zein ahozkoei” erantzuteko tekni-
kak irakatsiko dituzte: “erasotzai-
learen indarra bere aurka erabil-
tzeko, amorrua norbere onurara-
ko kontrolatzeko eta beldurra mu-
rrizteko”.

Dirua, Askabide elkartera
Tailerrean parte hartzen du-

tenek 10 euro ordaindu beharko 
dituzte. Bildutako dirua Askabi-
de elkartera bideratuko da. “Ber-
taratzen diren emakume guztiek 
kolore moreko mugendo gerriko 
bat jasoko dute oroigarri bezala”.

MUGENDOA

Emakumeentzako 
autodefentsa 
ikastaroa egingo dute 
Mugendo eskolan

Zozketa

Denborapasak

DENBORAPASEN SOLUZIOAK

Sudoku, hitz-gurutzatu eta hitz gezidunen soluzioak webgunean 
ikusgai: http://www.aiaraldea.eus/users/denborapasak

ZAILAERRAZA

Lanean istripuak ekiditeko 
teknikaria LAUDIO

Mantenu elektrikoko langilea 
LAUDIO

Zerbitzaria LAUDIO

Elektrikaria LAUDIO

Lorezaintzaile LAUDIO

Hiri guneko eraikuntzarako 
langilea LAUDIO

Eraikuntza lanetarako arduraduna 
LAUDIO

Lorezaintza arduraduna LAUDIO

Sukaldari laguntzailea LAUDIO

Lan-eskaintzak

LAN-ESKAINTZA GEHIAGO 
AIARALDEA.EUS ATARIAN

Parte hartzeko sartu www.aiaraldea.eus en
Zozketa data: azaroaren 8an, 12:00etan.

Gorobel
mendi
ibilaldirako
dortsal baten 
zozketa
AZAROAK 10

Azaroak 6 YARZA eta SOLAUN
Azaroak 7 HERNANDEZ eta MENOYO
Azaroak 8 PEREDA eta RIVERA
Azaroak 9  PEREDA eta A. FUERTES 
(errefortsua RIVERA)
Azaroak 10  PEREDA eta A. FUERTES
Azaroak 11  CACERES eta AIS (errefortsua 
PEREZ)
Azaroak 12  PEREZ eta  RIVERA
Azaroak 13  FERNANDEZ eta C. FUERTES 
(errefortsua HERNANDEZ)
Azaroak 14  IBARROLA eta SOLAUN 
(errefortsua PEREDA)
Azaroak 15  YARZA eta A. FUERTES
Azaroak 16  YARZA eta EGUIA (errefortsua 
A. FUERTES)
Azaroak 17  YARZA eta EGUIA
Azaroak 18  HERNANDEZ eta MENOYO
Azaroak 19  PEREDA eta AIS
Azaroak 20  RIVERA eta CACERES 
(errefortsua YARZA)

Guardiako farmaziak

Esti
Zorionak Esti zure seme-alaben 
partez. Muxu handi bat amatxu!

Maiane eta Jurgi

Irati
Zorionak Irati!! Bikain pasa zure 
urtebetetzean. Jarraitu horren 
arduratsu eta zintzoa izaten!! 

Periko eta Mari Paz

@
BIDALI ZURE
ZORION 
AGURRA! 

Idatzi zure mezua eta bidali argazkia agurrak@aiaraldea.eus
helbidera eta Aiaraldea.eus atarian plazaratuko dugu. Azaroaren 
20an argitaratuko da hamabostekariaren hurrengo zenbakia. 

Aiaraldea 

Soluzioak

KATALUNIA

DESKRIBAPENA

Mobilizazio eta 

desobedientzia ekintzen 

olatu erraldoia sortu 

du 2017ko urriaren 

1eko erreferenduma 

antolatzeagatik 

kartzelaratutako 

politikarien aurkako 

sententziak. Ehunka 

atxilotu eta zauritu egon 

dira azken asteetako 

protestetan

AZALERA

32.114  kilometro koadro.

BIZTANLEAK

7,5 milioi biztanle.

HIZKUNTZA

Gaztelania, katalana eta 

aranera

Kontra

Tellería 2, Laudio (Araba)
94 672 65 43// info@

grafi ksarea.ecom

EGUNKARI HAU LAGUNTZEN DUTE:

Argitaratzailea: 
Aiaraldea Kooperatiba Elkartea
Tirada: 10.000 ale. 
Maiztasuna:  Hamabostekaria
Lege gordailua:  BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:publizitatea@komunika.eus
Tlfnoa: 688 62 53 94
Helbidea: Nerbioi Kalea 12, behea. 
Laudio. Araba. 01400
Telefonoak: 94 656 85 54/688 62 59 00 
Web-gunea: www.aiaraldea.eus
ERREDAKZIO OHARRA: Aiaraldea 
Aldizkariak ez du bere gain hartzen iritzi 
artikuluetan, zein egindako elkarrizketetan 
adierazitakoaren erantzukizuna.

ESKER BEREZIAK BANATZAILE 
BOLUNTARIOEI:
Xabier Ugalde Gulias, Jabi Asurmendi 
Sainz, Unai Llano Anda, Eider Solatxi, 
Alberto Martinez Gutierrez-Barquin, 
Ali Orue Del Valle, Garrastatxu Landaluze 
Okeranza, Genma Corbella Eguiluz, Unai 
Vicente Basterra, Estibaliz Bideguren 
Otaola, Aitor Fernandez de Pinedo, 
Endika Arribas Gulias, Eunate Molinuevo 
Olabarria eta Koldo Rodriguez

Aiaraldetik mundura

“Suteak eta barrikadak amatatu dira, 
baina jendeak kalera ateratzen jarraitzen 
du, egunero daude protestak”

Zertan zabiltza Bartzelonan?
Irailetik nabil hemen eta Mo-

tion Graphics-eko master bat 
egitera etorri naiz, urtebetez.

Erreferenduma egiteagatik kar-
tzelaratutako politikarien senten-
tziaren aurkako protestak piztu 
direnean joan zara Kataluniara. 
Nola bizi izan dituzu aste hauek?

Nahiko kaotikoa izan da, egia 
esan. Mobilizazioak egon dira egu-
nero hiriko hainbat lekutan, eta 
kalera ateratzeko beharran sen-
titu izan dut. Izan ere, hau Eus-
kal Herrian gertatu izan balitz, 
lehen lerroan egongo nintzate-
ke. Poliziaren presentzia oso na-
baria izan da, eta jendearen aur-
pegietan beldurra ikusten zen. 

Zein da oraingo egoera? 
Giroa baretu egin da. Hain ikus-

garriak ziren barrikadak eta suteak 
amatatu dira, baina hala ere jendeak 
kalera ateratzen jarraitzen du. Pro-
testak daude egunero. Unibertsita-
teetan, adibidez, Kataluniako gaz-
te antolakundeak gogor eutsi dio 
egoerari erantzun bat emateko eta 
hamaika mobilizazio egin dituzte 
eta egun ere egiten ari dira: kontzen-
trazioak, manifestazioak, grebak...

Nola uste duzu izango direla da-
tozen hilabeteak?

Nik uste jendeak kalera atera-
tzen jarraituko duela. Amorru 
handia sortu du herritarrengan 
'Procès'-aren sententziak eta bai-
ta alderdi politikoek kalean ger-

tatutakoaren aurrean izan du-
ten izaera pasiboa, eta ez dut uste 
hain erraz amore emango dutenik.

Kataluniatik bueltan zer eka-
rriko zenuke Euskal Herrira orain 
arte bizitakotik?

Asko harritu nau jendeak izan 
duen jarrera. Greba orokorraren 
egunean bizi izan nuena kristona 
izan zen. Alboko herrietako jendeak 
egindako martxak, kalean zegoen 
giro ona eta, batez ere, hainbat pen-
tsaeratako jendea elkartu izana in-
justizia baten aurka elkarrekin bo-
rrokatzeko. 

Ideologiak alde batera utzita, el-
karrekin kalera atera eta aniztasun 
handiko makromanifestazio bat 
egitea itzela iruditu zitzaidan. Oso 

hunkigarria izan zen. Euskal He-
rrian hau lortzetik oso urrun gaude.

Ezberdin hautematen  da Kata-
luniako gatazka Euskal Herritik 
ikusita edo bertatik bizita? 

Bai, oso ezberdina da. Telebistan 
eta sare sozialetan ikusten denak 
ez dauka zer ikusirik hemen bizi 
izan dudanarekin. Egia da iskanbi-
lak egon direla, baina kanpotik iku-
sita badirudi guda batean gaudela 
eta ez da horrela. Jendea modu ba-
ketsuan atera da kalera, eta hori ez 
da ikusten. 

Gainera, hiriko puntu konkre-
tuetan izan dira isituluak eta, adi-
bidez, ni bizi naizen lekuan dena 
oso lasai zegoen. Manipulazio 
handia egon komunikabideetan.

Nora Latatu
LandaluzeLandaluze

La Directa

JAIOTERRIA
OROZKO (1996)

BIZILEKUA
BARTZELONA


